
NIRB ᓈᓴᐅᑎᖓ.: 08MN053 

NWB ᓈᓴᐅᑎᖓ.: 2AM-MRY---- 
ᕕᕐᕈᐊᕆ  29, 2012 
 
 
ᐅᑯᓄᙵ: ᓄᓘᔮᓕᕆᓂᕐᒨᓕᖓᔪᓂᒃ ᑐᓴᐅᒪᖃᑕᐅᔪᒪᓲᓄᑦ ᑐᓂᐅᕋᖅᑕᐅᖃᑦᑕᓲᓄᑦ 
 
ᖃᕆᑕᐅᔭᒃᑯᑦ ᐊᐅᓪᓚᖅᑎᑕᖅ 
 
ᐱᔾᔪᑎᓕᒃ:ᐊᖏᖅᑕᐅᓯᒪᓕᕐᓂᖓ  ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-

ᓕᑐᐃᓐᓇᕆᐊᖃᕐᓂᖏᓐᓄᑦ  ᐅᓂᒃᑳᓕᖓᕕᓂᖅ ᐊᒻᒪ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᖃᐅᔨᓴᕈᑎᓯᒋᓕᖅᑕᖓᓐᓄᑦ ᐱᓇᓱᐊᒐᕆᓚᖓᓕᖅᑕᖏᑦ ᐊᒻᒪ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᑦᑕ 
ᐃᒪᐅᑉ ᐊᑐᖅᑕᐅᔪᒪᓂᐊᕐᓂᖓᓄᑦ ᓚᐃᓴᓐᔅᓯᑖᖅᑎᑦᓯᓂᐊᕐᓂᕐᒧᑦ ᐱᓇᓱᐊᒐᕆᕙᓪᓕᐊᓂᐅᓴᔭᖏᑦ 
ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᑦ ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓅᖓᔪᒧᑦ   

 
 

ᑎᒥᒋᔭᐅᔪᓄᑦ: 
 
ᕕᕐᕈᐊᕆ 14, 2012 ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᑦ)  ᐊᒡᓚᒡᕕᖕᒥ 
ᖃᐅᔨᓴᕈᑎᖃᖅᐸᓪᓕᐊᔪᔪᑦ ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᑦ (Baffinland ᐅᕝᕙᓘᓐᓃᑦ 
ᐱᓕᕆᐊᖃᕈᒪᔪᖅ) ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-ᓕᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᖓᕕᓂᖓᓐᓂᒃ (FEIS) ᖃᐃᑕᕕᓂᖓᓐᓂᒃ ᓄᓘᔮᒃᓂ ᐱᓕᕆᐊᕆᔪᒪᔭᖓᓐᓅᖓᔪᒥᑦ 
(ᐱᓕᕆᐊᕆᔪᒪᔭᖅ) ᖃᐅᔨᓇᓱᐊᕐᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᕐᒦᑦᑐᑦ ᐊᑐᐊᒐᓕᐊᕆᓯᒪᔭᖏᓐᓄᑦ 
ᒪᓕᑦᓯᐊᕆᐊᖓᓐᓂᒃ1 ᐃᖃᓗᖕᓂᓗ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔪᔭᖓᓐᓄᓪᓗ2 
(PHC ᐃᓱᒪᒃᓴᖅᓯᐅᕈᑦ).  
 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕈᑎᖃᕇᖅᓯᒪᓕᖅᑐᑦ ᐸᕕᓐᓛᓐᑯᑦ ᑭᖑᓪᓕᖅᐹᒥᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᖓᕕᓂᖓᓐᓂᑦᑐᓂᒃ 
ᐱᓕᕆᐊᕆᔭᐅᖁᔭᖏᐃᓐᓂᒃ ᒪᓕᑦᓯᐊᕆᐊᖏᓐᓂᒃ ᐃᓱᒪᒃᓴᖅᓯᐅᕈᑎᖃᖅᓯᒪᓕᖅᓱᑎᒡᓗ ᑖᓐᓇᒎᖅ  
ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᖓᕕᓂᖅ 
ᑕᒪᐃᓐᓅᓕᖓᔪᓄᑦ ᒪᓕᖕᓂᕋᖅᑕᐅᓕᕐᓂᖓᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒃᑕᐅᖁᔭᖏᓐᓂᒃ ᐊᒻᒪᓗ ᑲᑎᒪᔩᑦ ᐃᖃᓗᖕᓂᓗ ᑎᒥᒋᔭᐅᔪᓂᒃ 
ᑲᑎᒪᑎᑦᓯᒃᑲᐃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔪᔭᖓᓐᓄᓪᓗ.  ᑕᒪᒃᑯᐊᖑᒐᓗᐊᖅᑎᓪᓗᒋᑦ ᑐᓴᒐᒃᓴᐅᑎᑦ 
ᐃᓚᑰᓗᐊᕐᓂᖏᓐᓂᒃ ᐃᓚᖓᓐᓂ ᑭᖑᓪᓕᖅᐹᒥ ᐅᓂᒃᑳᓕᐊᒧᐊᖅᑕᕕᓂᑦ ᐅᓂᒃᑳᓕᐊᒥᑦ ᒫᓐᓇ 
                                                 
1 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒃᑕᐅᖁᔭᖏᓐᓂᒃ, ᓅᕕᒻᒥᕆ 16, 2009. 
2 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ  ᐃᖃᓗᖕᓂᓗ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔪᔭᖓ, ᑏᓯᒻᒥᕆ  9, 2011.    

ᖃᐅᔨᓴᕈᑎᖃᖅᑎᓪᓗᒋᑦ, ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒌᓕᔪᔪᑦ ᑐᓴᒐᒃᓴᐅᑏᑦ ᖃᐃᑕᐅᓯᒪᓕᖅᑐᑦ ᑭᖑᓪᓕᖅᐹᒥ 
ᐅᓂᒃᑳᓕᐊᒧᐊᖅᑕᕕᓃᒡᒎᖅ ᓈᒻᒪᒋᔭᐅᓕᕐᓂᕋᖅᓱᓂᒋᑦ ᐅᖃᐅᓯᐅᔪᓐᓇᕐᓂᕋᓕᖅᓱᓂᔾᔪᒡᓗ ᑭᖑᓕᖅᐹᒥᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖑᓂᕋᖅᑕᐅᓗᓂ ᐊᒻᒪᓗ 
ᐃᓄᖕᓄᑦ ᑎᒥᒋᔭᐅᔪᓄᓪᓗ ᖃᐅᔨᓴᕈᑕᐅᒋᐊᒃᑲᓐᓂᕈᓐᓇᓕᕐᓂᖓᓂᒡᓗ ᐅᖃᓕᒫᖅᑕᐅᔪᓐᓇᕐᓕᕐᓂᖓᓂᒃ.  
ᐱᓕᕆᐊᖃᕈᒪᔪᖅ ᑐᓴᐅᒪᖁᔭᐅᔪᖅ ᐃᓚᑰᓪᓚᓂᖏᓐᓃᑦᑐᑦ ᐅᖃᐅᓯᐅᔭᕆᐊᖃᓛᕐᓂᖏᓐᓂᒎᖅ 
ᐊᕙᑎᒥᐅᑕᓃᑦᑐᑦ ᖃᐅᔨᓴᕈᑕᓪᓚᕆᔭᕆᐊᖃᓕᖅᐸᑕ ᑭᖑᓪᓕᖅᐹᒥᑦ ᑲᑎᒪᔾᔪᑕᐅᓕᖅᐸᑕ.   
 
ᐊᖏᖅᑕᐅᓯᒪᓕᕐᓂᖓᓂᒃ ᐱᓕᕆᐊᖃᕈᒪᔫᑉ ᕕᕐᕈᐊᕆ 13, 2012 ᑭᖑᓪᓕᖅᐹᒥ ᐅᓂᒃᑳᓕᐊᕕᓂᖓ 
ᑐᓂᓯᒪᓕᖅᑕᖓᓂᒃ, ᑕᐃᒪ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐸᕐᓇᓯᒪᔾᔪᑎᖃᓕᖅᑐᑦ ᐅᓪᓗᓂᒃ ᐊᕙᑎᑦ 
ᓯᑕᒪᑦ ᖁᓕᓂᒡᓗ ᐅᓪᓗᓂᒃ 90 ᐃᓄᖕᓄᑦ ᑎᒥᒋᔭᐅᔪᓄᓪᓗ ᐊᕙᑎᓕᕆᓂᕐᒨᓕᖓᔪᓂᒃ 
ᖃᐅᔨᓴᕈᑎᖃᖅᐸᓪᓕᐊᔪᓐᓇᖅᓯᓂᖏᓐᓂᒃ ᐸᕕᓐᓛᒃᑯᑦ ᑭᖑᓪᓕᖅᐹᒥ ᐅᓂᒃᑳᓕᐊᕕᓂᖓᓐᓃᑦᑐᓂᒃ ᓄᓘᔮᒃᓂ 
ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓅᓕᖓᔪᒨᖓᔪᓂᒃ.  ᑭᖑᓪᓕᖅᐹᒥ ᐅᓂᒃᑳᓕᐊᕕᓂᖅ ᐊᒻᒪᓗ 
ᑎᑎᕋᖅᑕᕕᓂᐅᔪᓕᒫᓪᓗ ᑕᒪᑐᒧᙵ ᐱᔾᔪᑎᖃᖅᑐᓕᒫᓂᒃ ᑕᑯᒋᐊᖅᑕᐅᔪᓐᓇᖅᓯᔪᑦ ᓄᓇᕗᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᖅᑎᒍᑦ ᐃᓄᖕᓄᑦ ᖃᐅᔨᒋᐊᕐᕕᐅᔪᓐᓇᖅᑐᖃᐅᑎᖃᕐᕕᖓᑦᑎᒍᑦ 
ᐅᕙᓂ ᖃᕆᑕᐅᔭᖅᑎᒍᑦ ᑐᕌᕈᑦ ᑎᑎᕋᕐᓗᒍ: http://ftp.nirb.ca/02-
REVIEWS/ACTIVE%20REVIEWS/08MN053-BAFFINLAND%20MARY%20RIVER/2-REVIEW/08-
FINAL%20EIS/.  
 
 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ /ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ  ᐱᓕᕆᐊᖃᑎᒌᖕᓂᕆᓛᖅᑕᖏᒃ 
 
ᐅᖃᐅᓯᐅᓯᒪᓚᐅᖅᑎᓪᓗᒍ, ᐱᓕᕆᐊᖃᕈᒪᔫᑉ ᑐᒃᓯᖅᑑᑎᒋᓯᒪᔭᖓ ᒪᓕᒡᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ (NWB) ᐊᖏᖃᑎᒌᒃᓯᒪᓕᖅᑐᑦ 
ᐱᓕᕆᐊᖃᑎᒌᖕᓂᐊᕐᓂᕋᖅᓱᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
ᖃᐅᔨᓴᕈᑎᒋᕙᓪᓕᐊᓂᕆᓂᐊᖅᑕᖓᓐᓂᒃ ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦᑕ 
ᐃᓱᒪᒃᓴᖅᓯᐅᕈᑎᒋᓛᖅᑕᖓᓄᓪᓗ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ 
ᓚᐃᓴᑖᕈᑕᐅᔪᒪᔪᒥᑦ ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᐅᔪᒪᔪᒨᖓᔪᒥᑦ, ᐅᖃᐅᓯᐅᓯᒪᔪᖅ ᑕᒪᓐᓇ ᖃᓄᖅ 
ᐱᓕᕆᐊᖃᑎᒌᖕᓂᐅᓴᓂᐊᕐᒪᖔᕐᒥᖕᓂᒃ ᑕᒪᑐᒥᙵ (ᕿᒥᕐᓗᐊ) ᐋᖅᑭᒃᓱᖅᑕᐅᓯᒪᔪᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᓐᓄᓪᓗ.   
 
ᐃᓱᒪᖃᓯᐅᑎᓗᒍ ᑖᓐᓇ ᖃᓄᖅ ᐱᓕᕆᐊᖃᑎᒌᖕᓂᐅᓴᓂᐊᕐᒪᖔᕐᒥᖕᓂᒃ ᑕᒪᑐᒥᙵ, 
ᐱᔭᐅᓯᒪᓕᖅᑳᖅᑎᓪᓗᒋᑦ ᑭᖑᓪᓕᖅᐹᓪᓚᕆᒃ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ 
ᓚᐃᓴᑖᕈᑕᐅᔪᒪᔪᒥᑦ ᑐᒃᓯᖅᑑᑦ (ᑐᒃᓯᖅᑑᑦ), ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ (NWB) ᐊᒡᓚᒡᕕᖕᒥᓂ 
ᑎᑎᕋᕐᕕᖕᒥᓂ ᒪᓕᒃᑕᐅᖁᔭᖏᓐᓂᒃ ᒪᓕᑦᓯᐊᕆᐊᖏᓐᓂᒃ ᖃᐅᔨᓴᕈᑎᖃᔪᔪᑦ ᑕᐃᑉ ᖁᕝᕙᓯᖕᓂᖅᐹᒃᑯᑦ 
Type “A” ᐃᒪᐅᑉ ᐊᑐᖅᑕᐅᔪᒪᓂᖓᓂᒃ ᓚᐃᓴᑖᕈᒪᓂᕐᒥᑦ ᑐᒃᓯᖅᑑᑕᐅᓯᒪᔪᒥᑦ (ᑐᒃᓯᖅᑑᑦ 
ᑕᑕᑎᖅᑕᕕᓂᕐᒥᑦ) ᐊᒻᒪ ᑐᓴᒐᒃᓴᐅᑎᒃᓴᓂᒡᓗ ᐃᓚᖃᓯᐅᔾᔭᐅᔪᕕᓂᕐᓂᒡᓗ ᑖᑦᓱᒧᙵ 
ᐅᐃᒍᒃᓴᓕᐊᕆᔭᐅᓯᒪᓪᓗᓂ ᑭᖑᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-
ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖑᓯᒪᔪᒧᑦ, ᑎᑭᐅᑎᔪᔪᖅ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦᑕ 
ᐊᒡᓚᒡᕕᐊᓄᑦ ᕕᕐᕈᐊᕆ 17, 2012ᖑᑎᓪᓗᒍ.  ᖃᐅᔨᓴᕈᑕᐅᔭᕇᕐᒪᑦ ᐃᓱᒪᒋᔭᐅᓂᖃᓕᔪᔪᖅ ᑐᒃᓯᖅᑑᑦ 
ᐱᔭᕇᖅᓯᒪᑦᓯᐊᕆᐊᖓᓐᓂᒃ ᖃᓄᐃᖏᓐᓂᖓᓂᒡᓗ ᑖᒃᑯᐊ ᑐᓴᒐᒃᓴᐅᑎᒃᓴᓄᑦ ᐃᓚᖃᓯᐅᔾᔭᐅᓯᒪᔪᑦ 
ᑐᓴᒐᒃᓴᓕᐅᕐᓂᐊᕐᓂᕐᒥᑦ ᐊᑐᐊᒐᖁᑎᖏᓐᓃᑦᑐᓄᑦ  (MM3) ᐅᐃᒍᒃᓴᓕᐊᕆᔭᐅᓯᒪᓪᓗᓂ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒃᑕᐅᖁᔭᖏᓐᓄᓕᐊᖑᓯᒪᔪᓄᑦ ᐊᒻᒪᓗ 

ᑐᓴᒐᒃᓴᐅᑎᓃᑦᑐᓂᒡᓗ ᖃᐅᔨᓴᕈᑎᒋᔭᖓᓐᓄᑦ ᐅᐃᒍᓕᐊᖑᓯᒪᔪᓃᑦᑐᓂᒃᑕᐅᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒃᑕᐅᖁᔭᖏᓐᓂᒃ ᐊᒻᒪᓗ ᑲᑎᒪᔩᑦ ᐃᖃᓗᖕᓂᓗ ᑎᒥᒋᔭᐅᔪᓂᒃ 
ᑲᑎᒪᑎᑦᓯᒃᑲᐃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔪᔭᖓᓐᓄᓪᓗ (ᐃᓚᖃᓯᐅᔾᔭᐅᓯᒪᔪᖅ ᐃᓚᖓᑦᑕ ᐃᓚᖓᓐᓂ 4.2 
ᐊᒻᒪᓗ ᐅᐃᒍᓕᐊᖑᓯᒪᔪᒥ 3ᒥ).   ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᑦ ᑐᓴᐅᒪᖁᔨᖕᒥᔪᑦ, ᑭᓯᐊᓂᑦᑕᐅᖅ, 
ᑐᓴᒐᒃᓴᐅᑎᒃᓴᖃᐅᖏᓪᓛᓂᕋᐃᓂᕋᖅᓱᑎᒃ ᑭᖑᓪᓕᖅᐹᓪᓚᕆᒃ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ 
ᐊᑐᖅᑕᐅᔪᒪᓛᕐᓂᖓᓄᑦ ᓚᐃᓴᑖᕈᑕᐅᔪᒪᔪᒥᑦ ᑐᒃᓯᖅᑑᑕᐅᔪᒥ ᐱᔾᔪᑎᖃᖅᑐᖅ ᑐᓴᒐᒃᓴᐅᑏᑦ ᓇᓕᐊᖕᓂ 
ᒪᒃᐱᕌᒥ ᑕᑯᒋᐊᖅᑕᔪᓐᓇᕆᐊᖏᓐᓂᒃ ᐊᒻᒪ ᓇᓕᐊᖕᓃᑦᓴᕆᐊᖏᓐᓂᒡᓗ ᐅᓂᒃᑳᕐ ᐃᓗᐊᓂ ᐊᒻᒪᓗ 
ᑐᓴᒐᒃᓴᐅᑏᑦ ᐃᓚᑰᓐᓂᓛᒋᐊᖏᓐᓂᒡᓗᒎᖅ.  ᐱᓕᕆᐊᖃᕈᒪᔪᖅ ᑐᓴᐅᒪᑎᑕᐅᓯᒪᓕᖅᑐᖅ ᑖᒃᑯᓂᙵ 
ᐃᓚᑰᓐᓂᓛᓂᖏᓐᓂᒃ ᐅᖃᐅᓯᐅᔭᕆᐊᖃᓛᕐᓂᖏᓐᓂᒡᓗ ᑎᑎᕋᐅᓯᐅᔭᕆᐊᖃᓛᕐᓂᖏᓐᓂᒡᓗ 
ᐃᓕᒃᑰᖓᔪᒃᑯᑦ ᑎᑎᕋᖅᓯᒪᔪᒃᑯᑦ ᑐᓂᓂᐊᓵᕐᓗᓂᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 
ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᓐᓄᓪᓗ ᖃᐅᔨᓴᕈᑕᐅᔪᓐᓇᓛᕐᒪᑦ ᐃᒪᐅᑉ ᐊᑐᖅᑕᐅᔪᒪᓂᖓᓐᓄᑦ 
ᓚᐃᓴᑖᕈᒪᔾᔪᑎᒋᔭᖓ ᐱᓕᕆᐊᕆᔭᐅᒋᐊᒃᑲᓐᓂᕈᓐᓇᓛᕐᒪᓪᓗ ᑐᒃᓯᖅᑑᑎᒋᔭᖓ.   ᐱᓕᕆᐊᖃᕈᒪᔪᖅ 
ᐊᖏᖅᓯᒪᔪᖅ ᑎᑎᕋᖅᓯᒪᔪᓂᒃ ᐊᑐᐃᓐᓇᓚᐅᑎᑦᓯᓛᕆᐊᒥᓂᒃ  ᖄᖏᐅᑎᑦᑕᐃᓕᓗᓂᐅᒃ ᐅᓪᓗᖓ ᒫᔾᔨ 9, 
2012. ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᑐᓴᖅᑎᑕᐅᔪᒪᓛᖅᑐᑦ ᑎᒥᒋᔭᐅᔪᓂᒃ 
ᐱᔭᕇᖅᓯᒪᑦᓯᐊᕋᓗᐊᕆᐊᖓᓐᓂᒃ ᐃᓚᒋᐊᖅᑕᐅᔭᕆᐊᖃᓛᕆᐊᖓᓐᓂᒡᓗ ᑐᒃᓯᕋᐅᑕᐅᔪᖅ 
ᐱᓕᕆᐊᖃᑎᒌᖕᓂᒃᑯᑦ ᐱᓕᕆᐊᕆᔭᐅᓂᖃᕐᓂᐊᕐᓗᓂ ᑕᒪᓐᓇ.  
 
ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᖏᓐᓄᑦ ᐱᓕᕆᐊᕆᓂᐅᓴᔭᖏᑦ 
 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓕᖅᐹᒥ ᐅᓂᒃᑳᓕᐊᒦᑦᑐᓂᒃ ᖃᐅᔨᓴᕈᑎᖃᓕᖅᑎᓪᓗᒋᑦ, 
ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᑐᓴᖅᑎᑦᓯᓛᖅᑐᑦ ᖃᐅᔨᓴᕈᑎᖃᓕᓪᓚᕆᒡᓗᑎᒡᓗ ᐊᒻᒪᓗ 
ᓇᓗᓇᐃᖅᑑᑎᖃᓪᓚᕆᓕᕐᓗᑎᒡᓗ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ 
ᓚᐃᓴᑖᕈᑕᐅᔪᒪᔪᒥᑦ ᑐᒃᓯᖅᑑᑕᐅᔪᒥᒃ ᐊᒻᒪᓗ ᑐᓴᒐᒃᓴᐅᑎᓂᒡᓗ ᑕᒪᑐᒧᙵ ᐃᑲᔫᑎᒃᓴᒃᑲᓐᓂᖏᓐᓂᒃ 
ᖃᐃᑕᐅᓂᑯᕕᓂᕐᓃᑦᑐᓂᒃ  ᑭᖑᓪᓕᖅᐹᒥ ᐅᓂᒃᑳᓕᐊᒦᑦᑐᓂᒃ.  ᑕᒪᓐᓇᐅᓕᖅᑎᓪᓗᒍ, ᓄᓇᕗᒻᒥ ᐃᒪᓕᕆᔨᒃ 
ᑲᑎᒪᔨᖏᑦ ᑐᒃᓯᖅᑑᑎᖃᕋᔭᖅᑐᑦ ᑭᒃᑯᑐᐃᓐᓇᕐᓂᒃ ᑎᒥᒋᔭᐅᔪᓂᒡᓗ ᐅᖃᓕᒫᖁᓗᓂᒋᑦ 
ᐊᕙᑎᓕᕆᓂᕐᒨᓕᖓᔪᓂᒃ ᖃᐅᔨᓴᕈᑎᖃᕆᐊᖅᐸᓪᓕᐊᖁᓗᓂᒋᑦ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ 
ᐊᑐᖅᑕᐅᔪᒪᓛᕐᓂᖓᓄᑦ ᓚᐃᓴᑖᕈᑕᐅᔪᒪᔪᒥᑦ ᑐᒃᓯᖅᑑᑕᐅᔪᒦᑦᑐᓂᒃ, ᐃᓚᖃᓯᐅᑎᓗᒋᑦ ᖃᓄᖅ 
ᐅᔭᕋᒃᑕᕐᕕᖕᒥ ᐱᓕᕆᐊᕆᔭᐅᔪᒪᓛᕐᓂᖓᓅᓕᖓᔪᑦ ᐊᕙᑎᒥᐅᑕᐃᓪᓗ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᓪᓘᖓᔪᓪᓗ ᐊᒻᒪᓗ ᐊᑐᐃᓐᓇᐅᑎᑕᐅᓯᒪᔪᑦ ᑐᓴᒐᒃᓴᐅᑏᑦ 
ᐱᐅᒐᓗᐊᕆᐊᖏᓐᓂᒡᓗ.  ᒪᓕᒡᓗᒍ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓇᓱᐊᒐᕆᕙᓪᓕᐊᓂᕆᓲᖏᑦ 
ᐱᔭᐅᓯᒪᓕᖅᑳᖅᑎᓪᓗᒋᓪᓗ ᑐᓴᒐᒃᓴᐅᑎᒃᓴᓂᒃ ᑐᒃᓯᕋᐅᑕᐅᔪᕕᓃᑦ ᑭᐅᔾᔪᑎᕕᓃᑦ, ᖃᐅᔨᓴᕈᑕᐅᔪᒧᑦ 
ᐊᑲᐅᓈᕐᓂᖃᑦᓯᐊᕈᓐᓇᕐᓂᖅᓴᐅᔪᓐᓇᖁᓪᓗᒍ ᑕᐃᒪ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᑎᒥᒋᔭᐅᔪᓕᒫᓂᒃ 
ᐊᐱᕆᓛᖅᑐᑦ ᐅᖃᓕᒫᖅᐸᓪᓕᐊᖁᔨᓗᓂᒋᑦ ᖃᐅᔨᓴᕈᑎᖃᕆᐊᖅᐸᓪᓕᐊᖁᓗᓂᒋ ᑐᒃᓯᖅᑑᑕᐅᔪᒦᑦᑐᓂᒃ.  
ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᑐᒃᓯᕋᐅᑦ ᐱᔾᔪᑎᒋᓪᓗᒍ ᑲᑎᒪᑎᑦᓯᓂᐊᖅᑐᕆᔪᑦ ᑖᒃᑯᐊ ᓄᓇᕗᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓕᖅᐹᒥᑦ ᑲᑎᒪᑎᑦᓯᒃᑲᐃᔭᕇᖅᓯᒪᓕᖅᑳᖅᑎᓪᓗᒋᑦ (ᓱᓕ 
ᖃᖓᐅᓇᔭᕆᐊᖓᓐᓂᒃ ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ).  ᓇᓗᓇᕈᓐᓃᑐᐊᖅᐸᑦ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑎᒍᑦ ᐱᓕᕆᐊᖃᕐᓂᐊᕐᓂᕐᒧᑦ ᓇᓗᓇᐃᒃᑯᑕᖅᑖᖅᑎᑕᐅᓯᒪᓕᖅᐸᑕ, ᓄᓇᕗᒻᒥ ᐃᒪᓕᕆᔨᒃ 
ᑲᑎᒪᔨᖏᑦ ᐊᕙᑎᓕᕆᓂᕐᒨᓕᖓᔪᓄᑦ ᑲᑎᒪᑎᑦᓯᒃᑲᐃᒃᑲᓐᓂᕈᓐᓇᖅᑐᑦ ᑕᐃᒪᐃᒋᐊᖃᕐᓂᕈᓂ 
ᐅᖃᐅᓯᐅᒃᑲᓐᓂᕆᐊᖃᖅᑐᓂᒃ ᐅᖃᐅᓯᖃᕐᓂᐊᕐᓗᑎᒃ, ᐃᒪᓕᕆᓂᕐᒨᓕᖓᔪᓂᒃ ᒪᓕᒃᑕᐅᖁᔭᖏᓐᓂᒃ 
ᐃᒪᓕᕆᔨᒃᑯᑦ ᑲᑎᒪᓂᒃᑯᑦ ᐋᖅᑭᒃᓱᐃᖃᑎᒌᒐᔭᖅᑐᑦ (PHC) ᐊᒻᒪᓗ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᓗᑎᒃ 
ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ ᓚᐃᓴᑖᕈᑕᐅᔪᒪᔪᒥᑦ ᑐᒃᓯᖅᑑᑕᐅᔪᖅ 
ᐱᔾᔪᑎᒋᓗᒍ ᓄᓇᓕᖕᓂ ᐃᓄᐃᑦ ᐱᓕᕆᐊᕆᔭᒧᑦ ᐊᒃᑐᖅᑕᐅᓯᒪᖃᓯᐅᔾᔭᐅᓇᔭᖅᑐᑦ ᓄᓇᖏᓐᓂ. 

ᑕᒡᕙᓂ ᑕᒪᑐᒪ ᐱᓕᕆᐊᕆᔭᐅᕙᓪᓕᐊᓂᖓᓂᒃ, ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᑎᒥᒋᔭᐅᔪᓂᒃ 
ᐅᖃᐅᓯᖃᖃᑕᐅᔪᒪᔪᓂᒃ ᑕᒪᑐᒪ ᒥᒃᓵᓄᖓᔪᓂᒃ ᐅᖃᐅᓯᖃᕐᕕᖃᖅᑎᑦᓯᔪᒪᕗᑦ ᖃᖓ ᐊᒻᒪᓗ 
ᐊᑲᐅᒋᔭᐅᓇᔭᕆᐊᖓᓂᒡᓗ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦᑕ ᐃᓱᐊᕆᔭᐅᖕᒪᖔᖅ 
ᑲᑎᒪᑎᑦᓯᒃᑲᐃᓇᔭᕆᐊᖏᓐᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑎᒍᑦ ᐱᓕᕆᐊᖃᕐᓂᐊᕐᓂᕐᒧᑦ 
ᓇᓗᓇᐃᒃᑯᑕᖅᑖᖅᑎᑕᐅᓯᒪᓕᖅᐸᑕ, ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᐊᕙᑎᓕᕆᔨᑦ ᑲᑎᑭᒪᔨᖏᑦ 
ᑭᖑᓪᓕᖅᐹᒥᑦ ᑲᑎᒪᑎᑦᓯᒃᑲᐃᔭᕇᖅᓯᒪᓕᖅᖅᑎᓪᓗᒋᑦ ᐃᓄᒋᐊᒃᑎᓪᓗᒍ.  
 
ᑎᒥᒋᔭᐅᔪᑦ ᑐᓴᐅᒪᔭᕆᐊᓖᑦ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᐱᓇᓱᐊᒐᕆᕙᓪᓕᐊᓂᕆᔭᖏᑦ 
ᐋᖅᑭᒃᓱᖅᑕᐅᓯᒪᔪᒃᑯᑦ ᐱᓇᓱᐊᒐᕆᔭᐅᓂᖃᕐᓂᐊᕐᓂᖓᓐᓂᒃ ᓇᐅᒃᑯᑐᐃᓐᓇᖅ ᐃᓱᐊᓈᕋᐃᒃᐸᑦ ᓄᓇᕗᒥ 
ᐊᕙᑎᓕᕆᔨᒃᑯᑦ ᖃᐅᔨᓴᕈᑎᒋᕙᓪᓕᐊᔭᖓᑦᑕ ᐱᓇᓱᐊᒐᕆᕙᓪᓕᐊᓂᕆᔭᖓ ᐊᑕᐅᑦᓯᒃᑯᑦ ᐊᑲᐅᓂᖅᐹᒃᑯᑦ 
ᑕᒪᓐᓇ ᐱᓇᓱᐊᒐᕆᔭᐅᓂᖃᕈᓐᓇᕐᓂᖅᓴᐅᔪᓐᓇᖁᓪᓗᒍ ᑕᒪᐃᓐᓄᑦ ᑕᒪᒃᑮᖕᓄᑦ ᐊᕙᑎᓕᕆᓂᕐᒨᓕᖓᔪᓄᑦ 
ᓇᓗᓇᐃᖅᑑᑎᖃᕐᓂᕐᒥᑦ ᐃᒪᐅᓪᓗ ᐊᑐᖅᑕᐅᔪᒪᓂᖓᓄᑦ ᓚᐃᓴᓐᔅᓯᓕᕆᓂᕐᒧᓪᓗ.  ᐅᖃᐅᓯᐅᓯᒪᔪᖅ ᑕᒪᓐᓇ 
ᖃᓄᖅ ᐱᓕᕆᐊᖃᑎᒌᖕᓂᐅᓴᓂᐊᕐᒪᖔᕐᒥᖕᓂᒃ ᑕᒪᑐᒥᙵ (ᕿᒥᕐᓗᐊ) ᐋᖅᑭᒃᓱᖅᑕᐅᓯᒪᔪᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᓐᓄᓪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᖃᕆᑕᐅᔭᖅᑎᒍᑦ ᑕᑯᒋᐊᕐᕕᖃᕐᕕᖓᓐᓂ ᐅᕗᓂ: http://ftp.nirb.ca/02-
REVIEWS/NIRB%20NWB%20COORDINATION/.   
 
ᑐᓴᒐᒃᓴᐅᑎᒃᓴᓕᒫᑦ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ ᓚᐃᓴᑖᕈᑕᐅᔪᒪᔪᒥᑦ 
ᑐᒃᓯᖅᑑᑕᐅᔪᖅ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᖅᑎᒍᑦ ᑕᑯᒋᐊᒐᖃᕐᕕᖓᓐᓂ, ᐅᑯᐊ 
ᒪᓕᒡᓗᒋᑦ (Username: public and Password: registry) and link:  
 
ftp://nunavutwaterboard.org/1%20PRUC/2%20MINING%20MILLING/2A/2AM%20-
%20Mining/2AM-MRY----/1%20APPLICATION/  
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ/ᓄᓇᕗᒥ ᐸᕐᓇᐃᔨᓪᓗ ᖃᐅᔨᓴᕈᑎᖃᑎᒌᖕᓂᕆᓛᖅᑕᖏᑦ  
 
ᐅᖃᐅᓯᐅᔪᖅ ᐊᑦᑕᑎᓯᒪᔪᒥ ᐃᓱᐊᓂ  2ᒥ ᒪᓕᒐᒃᓴᓕᐅᖃᑎᒌᖕᓂᕐᒥᑦ ᑲᑎᒪᔾᔪᑕᐅᑎᓪᓗᒍ 
ᐃᓱᒪᒃᓴᖅᓯᐅᕈᑕᐅᔪᔪᒥ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᖅᑐᑎᖃᖅᑐᑦ ᓄᓇᕗᒥ ᐸᕐᓇᐃᔩᑦ 
(NPC) ᓇᓗᓇᐃᖅᓯᓯᖁᔨᓪᓗᑎᒃ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᐱᑎᑕᐅᔪᒪᓂᐊᕐᒪᖔᕐᒥᓂᒃ ᑖᓐᓇ 
ᐱᓇᓱᐊᒐᕆᖁᔭᐅᔪᖅ 3 of ᐊᑦᑕᑎᓯᒪᔪᖅ J-ᒥ ᕿᑭᖅᑖᓘᑉ ᐅᐊᖕᓇᖓᓂ ᓄᓇᐅᑉ ᐊᑐᖅᑕᐅᓂᖓᓄᑦ 
ᐸᕐᓇᐅᑏᑦ ᓈᒻᒪᒐᓗᐊᕐᒪᖔᖅ.  ᑲᑎᒪᔩᑦ ᐅᓪᓗᒥᒨᓕᖅᑐᖅᓯᒪᔪᒥᑦ ᐸᕐᓇᐃᔨᒃᑯᓐᓃᖔᖅᑐᒥᑦ 
ᑐᓴᖅᑎᑕᐅᔪᒪᒐᓗᐊᖅᐳᑦ ᖃᓄᖅ ᐃᓱᒪᒃᓴᖅᓯᐅᕈᑕᐅᓚᐅᕆᐊᖓᓐᓂᒃ ᐅᓇ ᐅᓪᓗ ᑎᑭᑦᓯᐊᕆᓗᒍ  
ᒫᔾᔨ 30, 2012.   
 
ᐊᒻᒪᓗ ᐊᑦᑕᑎᓯᒪᔪᒥ 2 ᒥ ᑲᑎᒪᔩᑦ ᐃᖃᓗᖕᓂᓗ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᑎᓪᓗᒋᑦ 
ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᓯᒪᔪᒧᑦ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᓂᐅᓴᔪᑦ 
ᓄᓇᕗᒥ ᐸᕐᓇᐃᔨᒃᑯᓐᓄᑦ ᖃᓄᖅ ᐃᓱᒪᒋᔭᖃᕐᒪᖔᕐᒥᓂᒃ ᓇᓗᓇᐃᖅᑑᑕᐅᓯᒪᔪᓄᑦ 
ᓇᓗᓇᐃᔭᐃᔭᕈᑕᐅᔭᕆᐊᖃᖅᑐᓕᐊᖑᓯᒪᔪᑦ ᐊᑦᑕᑎᓯᒪᔪᒥ K ᕿᑭᖅᑖᓘᑉ ᐅᐊᖕᓇᖓᓂ ᓄᓇᐅᑉ 
ᐊᑐᖅᑕᐅᓂᖓᓄᑦ ᐸᕐᓇᐅᑏᑦ ᐃᓕᒃᑰᖓᓗᓂ ᑎᑭᐅᑎᓛᖅᑐᖅ ᖃᓂᑦᑐᒃᑯᑦ.   

ᑭᖑᓕᖅᐹᖅᓯᐅᑎᓄᑦ ᐅᓂᒃᑳᓕᐊᓅᓕᖓᔪᓂᒃ  ᖃᐅᔨᓴᕐᓂᐊᓛᖅᑐᖅ 
 
ᑕᒫᒐᓚᒃᑎᑐᑦᑕᐅᖅ  ᐅᓂᒃᑳᓕᐊᕕᓂᖅ ᓯᕗᓪᓕᖅᑎᑐᑦ, ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓂᒃ 
ᖃᐅᔨᓴᕈᑎᖃᕐᓂᐅᓛᖅᑐᖅ ᐊᑕᖏᑦᓯᐊᕐᓗᒋᑦ ᓇᓗᓇᐃᖅᑑᑕᐅᓂᖃᕋᔭᕐᒥᔪᑦᑕᐅᖅ ᑎᑎᕋᖅᑕᐅᓯᒪᔪᓂᒃ, ᑕᐃᒪ 
ᐱᐅᓂᖏᓐᓂᒃ ᓄᑖᓂᒃ ᐊᒻᒪᓗ  /ᐅᕝᕙᓘᓐᓃᑦ ᐋᖅᑭᒃᓱᖅᑕᐅᒋᐊᒃᑲᓐᓂᖅᓯᒪᓂᖏᓐᓂᒡᓘᓐᓃᑦ ᑐᓴᒐᒃᓴᐅᑏᑦ 
ᐊᒻᒪᓗ ᐃᓱᒪᒃᓴᖅᓯᐅᒃᑲᓐᓂᕈᑎᖃᕐᓂᐊᕐᓂᕐᓗ ᖃᐅᔨᔭᐅᓯᒪᓕᖅᑐᓂᒃ 
ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᔪᓂᒃ ᓇᓚᐅᑦᓵᖅᑕᐅᓯᒪᓂᖏᑦᑎᒍᑦ ᓴᖅᑭᖅᑎᑕᐅᓂᑯᕕᓂᕐᓂᒃ 
ᐱᓕᕆᐊᖃᕈᒪᔪᒧᑦ.  ᑕᒪᓐᓇ ᑭᖑᓪᓕᓅᖓᔪᓂᒃ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
ᖃᐅᔨᓴᕈᑎᖃᕇᖅᐸᓪᓕᐊᓂᖏᓐᓂ, ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓂᒃ ᖃᐅᔨᓴᕈᑎᖃᕐᓂᐅᓛᖅᑐᖅ 
ᑕᒪᒃᑯᐊ ᑎᒥᒋᔭᐅᔪᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓱᒪᒃᓴᖅᓯᐅᕈᑎᒋᔾᔪᑎᒋᓛᖅᑕᖏᓐᓄᑦ ᐱᓕᕆᐊᖃᕈᒪᔫᑉ 
ᓴᖅᑭᐊᑎᑕᕕᓂᖏᓐᓃᑦᑐᓄᑦ ᐊᖏᕈᑎᖃᕆᐊᒥᓂᒃ ᐱᔾᔪᑎᖃᖅᑐᓄᑦ ᐱᓕᕆᐊᕆᔪᒪᔭᖅ 
ᐊᒃᑐᐃᓂᖃᑐᐃᓐᓇᕆᐊᖃᕋᔭᕐᓂᖓᓐᓂᒃ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ ᐊᒻᒪᓗ ᐃᓄᐃᓪᓗ -
ᐱᕙᓪᓕᐊᔾᔪᑕᐅᔪᓐᓇᖅᑐᓪᓗ, ᐃᓚᑰᓪᓛᓗᐊᖏᒃᑲᓗᐊᕆᐊᖏᓐᓂᒡᓗ ᓱᕐᕋᐃᓗᐊᖅᑕᐃᓕᒪᔾᔪᑏᓪᓗ ᐊᒻᒪᓗ 
ᖃᐅᔨᒋᐊᖅᑕᐅᖃᑦᑕᓛᖅᑐᓄᓪᓗ ᖃᐅᔨᓴᕈᑎᒃᓴᐃᓪᓗ, ᐱᓗᐊᖅᑐᒥ ᑎᒥᒋᔭᐅᔪᑦ ᐃᑲᔪᖅᓱᐃᓂᐊᕐᒪᖔᕐᒥᓂᒃ 
ᑲᔪᓯᑎᑕᐅᖁᔨᓗᑎᒃ ᐅᔭᕋᒃᑕᕐᕕᓕᐅᕐᕕᐅᔪᒪᔪᒥᑦ ᒫᓐᓇ ᐅᖃᐅᓯᒪᔪᑦ ᒪᓕᒡᓗᒋᑦ.  
 
ᑭᖑᓪᓕᖅᐹᑦ ᑎᑎᕋᖅᑕᐅᓂᑯᐃᑦ ᑲᑎᒪᔨᓄᐊᖅᑕᐅᓛᖅᑐᑦ ᐃᓄᒋᐊᒃᑎᓪᓗᒍ ᑭᖑᓪᓕᖅᐹᓪᓚᕆᖕᒥᑦ 
ᑲᑎᒪᑎᑦᓯᒃᑲᐃᓕᖅᐸᑕ  ᐅᔭᕋᒃᑕᕐᕕᓕᐅᕐᕕᐅᔪᒪᔪᖅ ᐱᔾᔪᑕᐅᑎᓪᓗᒍ ᐅᑯᓂᙵᓗ ᐃᓚᖃᕆᐊᖃᖅᑐᑦ: 
 

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᑎᒥᒋᔭᐅᔪᑦ ᖃᓄᐃᒃᓴᖏᒻᒪᖔᕐᒥᓂᒃ /ᖃᓄᐃᒃᓴᕐᒪᖔᕐᒥᓂᒡᓘᓐᓃᑦ 
ᓴᖅᑭᐊᑎᑕᐅᓯᒪᔪᓄᑦ ᑕᒡᕙᓂ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓃᑦᑐᓂᒃ ᐱᔾᔪᑎᓕᖕᓄᑦ 
ᐊᓯᐊᒍᖔᖅ ᓇᓗᓇᐃᖅᑑᑎᖃᖔᕈᓐᓇᕐᓂᖅ, ᐊᕙᑎᒥᐅᑕᓃᑦᑐᓂᒃ ᐊᒃᑐᐃᓯᒪᔪᑦ, 
ᓱᕐᕋᐃᓗᐊᖅᑕᐃᓕᒪᔾᔪᑏᓪᓗ, ᖃᓄᑎᒋ ᐊᒃᑐᐃᓯᒪᓕᕆᐊᖓᓐᓂᒃ, ᖃᓄᕐᓗ 
ᖃᐅᔨᒋᐊᖅᑕᐅᖃᑦᑕᓛᕈᑏᓂᒡᓗ – ᐊᒻᒪᓗ ᑕᒪᕐᒥᓕᒫᑦ ᓴᖅᑭᖅᑎᑦᓯᔾᔪᑏᓪᓗ  ᐃᑲᔪᖅᓲᑕᐅᓇᔭᖅᑐᑦ 
ᑎᒥᒋᔭᐅᔪᑦ ᖃᓄᖅ ᑕᒪᑐᒧᙵ ᐃᓱᒪᒋᔭᖃᕐᒪᖔᖏᓐᓂᒃ; 

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᓴᖅᑭᐊᑎᑕᐅᓯᒪᔪᑦ ᑎᑎᕋᐅᑕᐅᓯᒪᔪᑦ ᑕᒡᕙᓂ ᑭᖑᓪᓕᖅᐹᖅᓯᐅᑎᓄᑦ 
ᐅᓂᒃᑳᓕᐊᓃᑦᑐᑦ  ᐃᑲᔫᑕᐅᔪᓐᓇᕐᓂᖃᕐᒪᖔᖏᓐᓂᒃ ᖃᐅᔨᓴᖅᑕᐅᑦᓯᐊᖅᓯᒪᓂᖏᓐᓄᑦ – ᐊᒻᒪᓗ 
ᑕᒪᕐᒥᓕᒫᑦ ᓴᖅᑭᖅᑎᑦᓯᔾᔪᑏᓪᓗ  ᐃᑲᔪᖅᓲᑕᐅᓇᔭᖅᑐᑦ ᑎᒥᒋᔭᐅᔪᑦ ᖃᓄᖅ ᑕᒪᑐᒧᙵ 
ᐃᓱᒪᒋᔭᖃᕐᒪᖔᖏᓐᓂᒃ;  

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᐱᐅᒐᓗᐊᖅᑐᓂᒃ ᖃᐅᔨᒐᓱᐊᕈᑎᓂᒃ ᐊᑐᖅᑕᐅᓚᐅᕆᐊᖏᓐᓂᒃ  
ᑕᒡᕙᓂ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓃᑦᑐᓂᒃ ᐋᖅᑭᒃᓯᓇᓱᐊᕈᑕᐅᑎᓪᓗᒍ ᓴᖅᑭᖅᑎᑕᒃᓴᓂᒃ– 
ᐊᒻᒪᓗ ᑕᒪᕐᒥᓕᒫᑦ ᓴᖅᑭᖅᑎᑦᓯᔾᔪᑏᓪᓗ  ᐃᑲᔪᖅᓲᑕᐅᓇᔭᖅᑐᑦ ᑎᒥᒋᔭᐅᔪᑦ ᖃᓄᖅ ᑕᒪᑐᒧᙵ 
ᐃᓱᒪᒋᔭᖃᕐᒪᖔᖏᓐᓂᒃ;  

 ᖃᐅᔨᓴᕈᑎᖃᕐᓂᖅ ᓇᓗᓇᐃᔭᐅᑎᕕᓂᕐᓂᒃ ᐱᐅᒐᓗᐊᕆᐊᖏᓐᓂᒃ ᑐᓴᒐᒃᓴᐅᑏᑦ ᑕᒡᕙᓂ 
ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓃᑦᑐᓂᒃ; ᐊᒻᒪᓗ 

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᐱᔾᔪᑎᖃᖅᑐᓂᒃ ᓈᒻᒪᓈᕋᓗᐊᑦᓯᐊᕆᐊᖏᓐᓂᒃ 
ᖃᐅᔨᒋᐊᖅᑕᐅᖃᑦᑕᓛᕈᑏᑦ – ᐊᒻᒪᓗ ᑕᒪᕐᒥᓕᒫᑦ ᓴᖅᑭᖅᑎᑦᓯᔾᔪᑏᓪᓗ  ᐃᑲᔪᖅᓲᑕᐅᓇᔭᖅᑐᑦ 
ᐃᓱᒪᒃᓴᖅᓯᐅᕈᑕᐅᓛᖅᑐᒧᑦ, ᐃᓚᖃᓯᐅᑎᓗᒋᓪᓗ ᐊᓯᐊᒍᖔᖅ 
ᖃᐅᔨᒋᐊᖅᑕᐅᖃᑦᑕᓛᕈᑎᒃᓴᐅᓇᔭᖅᑐᓂᒃ ᓇᒪᓈᕐᓂᖅᓴᐅᑐᐃᓐᓇᕆᐊᖃᖅᑐᓂᒃ 
(ᑕᐃᒪᐃᒋᐊᖃᕐᓂᕈᓂ). 

ᑭᖑᓪᓕᖅᐹᑦ ᑎᑎᕋᖅᑕᐅᓯᒪᔪᑦ ᖃᐃᑕᐅᔭᕆᐊᖃᕐᕕᖃᓛᕐᓂᖏᑦ ᑭᒡᓕᓕᖅᑐᖅᑕᐅᓯᒪᕕᖃᖅᑐᒃᑯᑦ ᐊᕙᑎᑦ 
ᓯᑕᒪᑦ ᖁᓕᓂᒡᓗ ᐅᓪᓗᓂᒃ 90 ᐃᓄᖕᓄᑦ ᑎᒥᒋᔭᐅᔪᓄᑦ ᐊᕙᑎᓕᕆᓂᕐᒨᓕᖓᔪᓂᒃ ᖃᐅᔨᓴᕈᑎᖃᕐᕕᒋᔭᖓ 
ᓄᓘᔮᒃᓂ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᒧᐊᓕᖓᔪᑦ, ᐃᑲᔫᑕᐅᒋᐊᒃᑲᓐᓂᕈᓐᓇᓛᖁᓪᓗᒋᑦ ᑭᖑᓪᓕᖅᐹᒥᑦ 
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᓕᖅᐸᑕ ᐅᔭᕋᒃᑕᕐᕕᓕᐊᖑᔪᒪᔪᖅ 
ᐱᔾᔪᑎᒋᓗᒍ. 
 

ᑐᒃᓯᖅᑑᑎᖃᕐᓂᖅ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓂᒃ 
 
ᐅᓪᓗᐃᑦ ᐊᕙᑎᑦ ᖁᓕᓪᓗ  30 -ᑖᒃᑯᐊ ᐊᕙᑎᑦ ᓯᑕᒪᑦ ᖁᓕᓪᓗ  90 ᐃᓗᐊᓂ ᐅᓂᒃᑳᓕᐊᓃᑦᑐᓂᒃ 
ᖃᐅᔨᓴᕈᑕᐅᑎᓪᓗᒋᑦ ᑕᐃᒪ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᓂᒃ ᖃᐃᑦᓯᖁᔨᕗᑦ 
ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓂᒃ (IRs) ᐱᓕᕆᐊᖃᕈᒪᔪᒧᑦ ᐊᒻᒪᓗ /ᐅᕝᕙᓘᓐᓃᑦ ᐊᓯᖏᓐᓃᖔᖅᑐᓂᒃ 
ᑎᒥᒋᔭᐅᔪᓃᖔᕐᓂᑯᕕᓂᕐᓂᒃ ᑎᑎᕋᖅᑕᐅᔪᕕᓃᑦ ᑭᖑᓪᓕᖅᐹᖅᓯᐅᑎᖃᕐᕕᖏᓐᓄᐊᖃᖅᑕᐅᔪᓐᓇᓛᕐᒪᑕ.  
ᑭᓯᐊᓂᑦᑕᐅᖅ ᑐᓴᐅᒪᔭᐅᔭᕆᐊᖃᕐᒥᔪᖅᑕᐅᖅ, ᐊᖏᖅᑕᐅᓯᒪᓕᕐᓂᖓᓐᓂᒃ  ᑭᖑᓪᓕᖅᐹᖅᓯᐅᑎᓄᑦ 
ᐅᓂᒃᑳᓕᐊᕕᓂᐅᔭᕆᐊᖓᓐᓂᒃ ᑲᑎᒪᔨᓄᑦ, ᑖᒃᑯᓇᓂ ᑐᓴᒐᒃᓴᐅᑎᒃᓴᓂᒃ ᑐᒃᓯᕋᐅᑕᐅᔪᕕᓃᑦ 
ᑭᐅᔾᔪᑎᓕᐊᖑᓂᐊᖅᑐᓂ ᓇᐅᒃᑯᑦ ᑐᓴᒐᒃᓴᐅᑎᓂᒃ ᐃᓚᑰᓪᓛᕐᓂᖃᐅᕆᐊᖏᓐᓂᒃ ᐅᕝᕙᓘᓐᓃᑦ 
ᓇᓗᓇᕐᕈᑕᐅᔪᓅᓕᖓᓗᑎᒡᓘᓐᓃᑦ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᕕᓂᐅᑉ ᐃᓗᐊᓂ ᓴᖅᑭᐊᑎᑕᕕᓃᓪᓗ 
ᐅᖃᐅᓯᐅᒃᑲᓐᓂᖁᔭᐅᔪᑦ ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᑦ ᑭᖑᓪᓕᖅᐹᖅᓯᐅᑎᓅᖓᔪᑦ ᑎᑎᕋᖅᑕᕕᓂᕐᓄᑦ.  
ᓂᕆᐅᒋᔭᐅᔪᖅᑕᖃᙱᑦᑐᖅ ᑖᒃᑯᐊ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᓄᑦ ᑐᒃᓯᕋᐅᑏᑦ ᐋᖅᑭᒃᓱᖅᑕᐅᓯᒪᔪᓃᑦᑐᑦ 
ᑕᒪᓐᓇᐅᓕᖅᑎᓪᓗᒍ ᖃᐅᔨᓴᕈᑕᐅᕙᓪᓕᐊᓂᖓᓐᓂᒃ ᓇᓗᓇᐃᖅᓯᓯᒪᔪᖅᑕᖃᕐᓂᐊᕋᓱᒋᔭᐅᓇᓂ 
ᐃᓚᑰᓪᓚᕆᖕᓂᖃᐅᓪᓚᕆᓂᐊᕋᓱᒋᔭᐅᔪᓂᒃ ᐊᑐᐃᓐᓇᐅᓕᖅᑐᓂᒃ ᑐᓴᒐᒃᓴᐅᑎᓂ ᐅᕝᕙᓘᓐᓃᑦ 
ᐱᓕᕆᐊᖃᕈᒪᔫᓪᓗ ᓇᓗᓇᐃᖅᑐᑎᒋᔭᖓᓐᓂ ᑎᑎᕋᖅᑕᕕᓂᖏᓐᓃᑦᑐᓂᒃ, ᑭᓯᒥᓕ, 
ᐱᑕᖃᕆᐊᖃᕐᓇᓱᒋᔭᐅᒍᓂ, ᑖᒃᑯᓇᓂ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᑏᑦ ᓇᓗᓇᐃᖅᓯᔾᔪᑕᐅᔪᓐᓇᕋᔭᖅᑐᑦ 
ᑭᖑᓪᓕᖅᐹᖅᓯᐅᑎᓂ ᐅᓂᓕᒃᑳᓕᐊᑉ ᐃᓗᐊᓂ ᑐᑭᓯᒋᐊᖅᑎᑦᓯᒋᐊᒃᑲᓐᓂᕈᑕᐅᔪᖅᑕᖃᕆᐊᖃᕐᓂᕈᓂ 
ᐅᕝᕙᓘᓐᓃᑦ ᐃᑲᔫᑕᐅᒃᑲᓐᓂᕈᑕᐅᓂᐊᕐᓂᕈᑎᒡᓘᓐᓃᑦ ᐊᓯᒃᑲᓐᓂᖏᓐᓃᖔᖅᑐᓂᒃ 
ᑐᓴᒐᒃᓴᐅᑎᒃᓴᓃᖔᖅᑐᕕᓂᕐᓂᒃ.   
 
ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᐱᑎᑕᐅᒃᑲᓐᓂᕈᒪᔾᔪᑎᓂ ᓇᓗᓇᐃᖅᓯᒍᓐᓇᓚᕐᒥᔪᑦᑕᐅᖅ 
ᐃᓚᖃᓯᐅᔾᔭᐅᖁᔭᐅᓪᓚᕆᒋᐊᖃᖅᑐᕆᔭᐅᔪᓂᒃ ᓴᖅᑭᖅᑎᑕᐅᔭᕆᐊᖃᖅᑐᑦ ᐅᖃᐅᓯᐅᔪᓐᓇᓛᕐᒪᑕ 
ᖃᐅᔨᒪᔨᓪᓚᕇᑦ ᑲᑎᒪᖃᑎᒌᓕᖅᐸᑕ ᑭᖑᓪᓕᖅᐹᒥᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᓵᖅᑎᓪᓗᒋᑦ ᐃᓄᐃᑦ.  
ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑏᑦ ᑐᓂᔭᐅᔪᓐᓇᕐᕕᖃᓛᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒫᔾᔨ 
30, 2012ᒧᐊᖅᓯᐊᕆᓗᒍ ᐅᑯᓂᙵᓗ ᑐᓴᒐᒃᓴᐅᑎᓂᒃ ᐃᓚᖃᕆᐊᓖᑦ: 
 

 ᑭᓇᒧᑦ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑦ ᑐᕌᖅᓯᒪᔭᕆᐊᖓᓐᓂᒃ; 
 ᓇᐅᒃᑯᑦ ᑐᓴᒐᒃᓴᐅᑎᓂᒃ ᐃᓚᑰᓪᓛᕐᓂᖃᐅᕆᐊᖏᓐᓂᒃ ᐅᕝᕙᓘᓐᓃᑦ 
ᓇᓗᓇᕐᕈᑕᐅᔪᓅᓕᖓᓗᑎᒡᓘᓐᓃᑦ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᕕᓂᐅᑉ ᐃᓗᐊᓂ;  

 ᐃᓱᒫᓗᑎᒋᔭᐅᔪᒧᑦ  ᑖᒃᑯᓇᓂ ᑭᖑᓪᓕᖅᐹᖅᓯᐅᑎᓃᑦᑐᓂ ᑐᓴᒐᒃᓴᐅᑏᑦ 
ᐃᓚᖂᓪᓚᓂᕆᔭᖃᐅᕐᓂᓗᐊᕐᓂᖓᓄᑦ ᖃᓄᖅ ᑕᐃᒪ ᑭᖑᕙᕆᐊᕈᑕᐅᓇᔭᖅᐸ ᑎᒥᒋᔭᐅᔫᑉ 
ᑭᐅᔾᔪᑎᒋᔭᕆᐊᖃᕋᓗᐊᕐᓗᓂᐅᒃ  ᐃᓄᒋᐊᒃᑎᓪᓗᒍ ᑲᑎᒪᔾᔪᑕᐅᓕᕐᓂᐊᓵᕐᓂᖓᓂ ᑐᓂᔭᕆᐊᖃᕐᓗᒍ 
ᓯᕗᓂᐊᓂ;  

 ᑐᑭᓯᐅᒪᓐᓇᑦᓯᐊᕆᐊᓕᒃ ᐱᔾᔪᑕᐅᔾᔪᑎᖓ ᐅᖃᐅᓯᐅᒃᑲᓐᓂᕆᐊᖃᓪᓚᕆᒃᑑᑉ ᐱᒻᒪᕆᐅᓂᐊᕐᓂᖓᓐᓄᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕋᔭᖅᑑᑉ ᓇᓗᓇᐃᖅᑐᖅᑕᐅᓂᕆᓛᖅᑕᖓᓐᓄᑦ ᑐᒃᓯᕋᐅᑎᒃᑯᑦ 

ᐱᓕᕆᐊᕆᔭᐅᔪᒪᔪᒨᖓᔪᖅ ᐊᒻᒪᓗ /ᐅᕝᕙᓘᓐᓃᑦ ᓴᖅᑭᐊᑎᑕᐅᔪᓪᓘᓐᓃᑦ ᐅᖃᐅᓯᐅᓯᒪᔪᒃᑯᑦ 
ᑕᒡᕙᓂ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᒦᑦᑐᑦ; ᐊᒻᒪᓗ, 

 ᐅᖃᐅᓯᐅᒃᑲᓐᓂᕆᐊᓖᑦ ᐅᖃᐅᓯᐅᓯᒪᔭᕇᖅᓯᒪᙱᑦᑐᑦ ᐅᕝᕙᓘᓐᓃᑦ ᓱᓕ 
ᐋᖅᑭᒃᑕᐅᓯᒪᙱᑦᑐᓪᓘᓐᓃᑦ ᑎᒥᒋᔭᐅᔪᑦ ᖃᐅᔨᓴᕈᑎᖃᕐᓂᖏᓐᓂᒃ ᑭᖑᓪᓕᖅᐹᖅᓯᐅᑎᓃᑦᑐᓂᒃ 
ᑭᓯᐊᓂ ᐋᖅᑭᒃᑕᐅᔪᓐᓇᕋᔭᖅᑐᑦ ᐊᑕᖏᑦᓯᐊᕐᓗᒍ ᐅᕝᕙᓘᓐᓃᑦ ᐃᓚᖓᓘᓐᓃᑦ ᐅᖃᖃᑎᒌᖕᓂᒃᑯᑦ 
ᑲᑎᒪᖃᑎᒌᖕᓂᖏᓐᓂ ᖃᐅᔨᒪᔨᓪᓚᕇᑦ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᓂᐊᓵᕐᓂᖏᓐᓂ.  

 
ᐱᓕᕆᐊᖃᑎᒋᓗᒋᑦ ᑎᒥᒋᔭᐅᔪᑦ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓃᑦᑐᓂᒃ  
ᖃᐅᔨᑕᕈᑎᖃᕐᓂᕆᓂᐊᖅᑕᖓᓐᓂᒃ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ ᐃᒪᓕᕆᔨᒃ 
ᑲᑎᒪᔨᖏᓪᓗ ᓂᕆᐅᒋᔭᖃᖅᐳᑦ ᑎᒥᒋᔭᐅᔪᑦ ᖃᐅᔨᓴᕈᑎᖃᕐᓂᐊᕐᓂᖏᓐᓂᒃ ᖁᑦᓯᖕᓂᖅᐹᒃᑯᑦ ᑕᐃᑉ A 
ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ ᓚᐃᓴᑖᕈᑕᐅᔪᒪᔪᒥᑦ ᑭᖑᓪᓕᖅᐹᖅᓯᐅᑎᓄᑦ 
ᐅᓂᒃᑳᓕᐊᒧᐊᖅᑕᐅᖃᓯᔾᔭᐅᓯᒪᔪᒦᑦᑐᒥᑦ.  ᒫᓐᓇᓕ, ᑕᐃᒪ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᑎᒥᒋᔭᐅᔪᓂᒃ 
ᐅᖃᐅᓯᒃᓴᕆᓂᐊᖅᑕᒥᓂᒃ ᑎᑎᕋᖅᓯᒪᔭᒥᓂᒃ ᑐᓂᓯᔪᓐᓇᕐᓂᕋᖅᑕᖏᑦ ᐱᔭᕇᖅᓯᒪᑦᓯᐊᕆᐊᖓᓐᓂᒃ 
ᐊᑕᖏᖅᓯᒪᑦᓯᐊᕆᐊᖏᓐᓂᒃ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ 
ᓚᐃᓴᑖᕈᑕᐅᔪᒪᔪᒥᑦ ᑕᑕᑎᖅᑎᑕᐅᓯᒪᓂᕆᔭᖓ ᒪᓕᒡᓗᒍ.  ᑎᒥᒋᔭᐅᔪᓪᓗ ᐅᖃᐅᓯᒃᓴᕆᓂᐊᖅᑕᒥᓂᒃ 
ᑎᑎᕋᖅᓯᒪᔭᒥᓂᒃ ᑐᓂᓯᖁᔭᐅᒐᓗᐊᖅᐳᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓪᓗᖓᓂ 
ᓯᕗᓂᐊᓂᓘᓐᓃᑦ ᒫᔾᔨ 30, 2012 ᒥ.  ᑎᒥᒋᔭᐅᔪᑦᑕᐅᖅ ᐅᖃᐅᓯᒃᓴᖃᖁᔭᐅᖕᒥᔪᑦᑕᐅᖅ ᐅᕝᕙᓘᓐᓃᑦ 
ᖃᓄᖅᑑᕆᐊᒃᑲᓐᓂᖁᔭᒥᓂᒡᓘᓐᓃᑦ ᖃᓄᖅ ᐃᒪᐅᕐ ᐊᑐᖅᑕᐅᔪᒪᓛᕐᓂᖓᓄᑦ 
ᓚᐃᓴᓐᔅᓯᑖᕈᑎᑖᖅᑎᑦᓯᕙᓪᓕᐊᓂᕐᒨᓕᖓᔪᓄᑦ ᖁᓛᓂᑦᑐᑦ ᒪᓕᒡᓗᒋᑦ ᐊᒻᒪᓗ 
ᖃᐅᔨᓴᕈᑕᐅᕙᓪᓕᐊᓂᕆᔭᖓᓐᓂᒡᓗ ᐅᓪᓗᕆᔭᖏᑦ ᒪᓕᒡᓗᒍ.  
 
ᑖᒃᑯᐊ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑏᑦ ᖃᐃᑕᐅᓯᒪᓕᖅᑳᖅᑎᓪᓗᒋᑦ, ᑕᐃᒪ ᓄᓇᕗᒥ ᐊᕙᑎᓕᔨᕆᔨᒃᑯᑦ 
ᑲᑎᒪᔨᖏᑦᑕ ᓇᓗᓇᐃᖅᑑᑎᒋᓛᕐᒥᔭᖏᑦ ᖃᐃᑕᐅᓯᒪᓕᖅᑐᑦ ᐊᑐᓂ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓄᑦ 
ᑕᐃᒫᑦᓯᐊᖅ ᑐᒃᓯᖅᑑᑕᐅᓯᒪᔭᕆᐊᖏᓐᓂᒃ ᐊᒻᒪ, ᓇᐅᒃᑯᑐᐃᓐᓇᖅ ᐊᑐᕐᓂᖃᕐᓂᐊᖂᔨᒐᐃᒍᑎᒡᓗ, 
ᑐᓂᔭᐅᖃᑦᑕᕐᓂᐊᖅᑐᑦ ᐱᓕᕆᐊᖃᕈᒪᔪᒧᑦ ᐊᒻᒪᓗ /ᐅᕝᕙᓘᓐᓃᑦ ᑎᒥᒋᔭᐅᔪᓄᐊᖅᑕᐅᖃᑦᑕᕐᓗᑎᒡᓘᓐᓃᑦ 
ᐱᔭᐅᔪᒪᑐᐊᕋᐃᒍᑎᒃ.  ᓄᓇᕗᒥ ᐊᕙᑎᓕᔨᕆᔨᒃᑯᑦ ᑲᑎᒪᔨᖏᑦ ᐃᓱᒪᕗᑦ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑏᑦ 
ᐱᓕᕆᐊᖃᕈᒪᔪᒧᐊᖅᑕᐅᖃᑦᑕᓛᕐᓇᓱᒋᑦᓱᓂᔾᔪᒃ ᐊᒻᒪᓗ ᑎᒥᒋᔭᐅᔪᓪᓗ  ᑎᑭᑎᓯᒪᓕᖅᑐᓂᒃ  ᒫᔾᔨ 30, 
2012 ᑎᑭᑦᓯᐊᕆᓗᒍ ᐊᑐᐃᓐᓇᐅᑎᑕᐅᓛᖅᑐᑦ ᐱᓕᕆᐊᖃᕈᒪᔪᒧᑦ ᑎᒥᒋᔭᐅᔪᓄᓪᓗ ᐅᓪᓗᖓᓂ 
ᓯᕗᓂᐊᓂᓘᓐᓃᑦ ᐃᐳᕈᓪ 5, 2012.  ᐱᓕᕆᐊᖃᕈᒪᔪᖅ ᑎᒥᒋᔭᐅᔪᓪᓘᓐᓃᑦ ᑭᐅᖁᔭᐅᓛᖅᐳᑦ 
ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓄᑦ ᐃᐳᕈᓪ 19, 2012.   
 

ᖃᐅᔨᒪᔨᐅᖃᑎᒌᒃᑐᑦ  ᑲᑎᒪᖃᑎᒌᖕᓂᕆᓛᖅᑕᖏᑦ 
 
ᐅᖃᐅᓯᐅᓯᒪᖕᒪᑦ ᐃᖃᓗᖕᓂ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᓂᐊᓵᖅᑎᓪᓗᒋᑦ ᑭᖑᓪᓕᖅᐹᖅᓯᐅᒻᒥᑦ 
ᓯᕗᓪᓕᕐᒧᑦ ᐃᓱᒪᒃᓴᖅᓯᐅᕈᑎᕕᓂᖓᓐᓂ, ᓄᓇᕗᒥ ᐊᕙᑎᓕᔨᕆᔨᒃᑯᑦ ᑲᑎᒪᔨᖏᑦ ᐸᕐᓇᑉᐸᓪᓕᐊᔪᑦ ᑕᒪᒃᑯᐊ 
ᖃᐅᔨᒪᔨᐅᖃᑎᒌᒃᑐᑦ ᑲᑎᒪᖃᑎᒌᒃᑎᑕᐅᔪᓐᓇᓛᕐᒪᑕ ᐅᖃᐅᓯᖃᑎᒌᒍᓐᓇᓛᕐᒪᑕᓗ ᐊᒻᒪᓗ  /ᐅᕝᕙᓘᓐᓃᑦ 
ᐱᓕᕆᐊᖃᕈᒪᔫᑉ ᑭᖑᓪᓕᖅᐹᒥᑦ ᐅᓂᒃᑳᓕᐊᖏᓐᓃᑦᑐᓂᒃ ᐅᖃᐅᓯᐅᒋᐊᒃᑲᓐᓂᕆᐊᖃᖅᑐᓂᒃ  
ᐅᖃᐅᓯᖃᖃᑎᒌᒍᓐᓇᓛᕐᒪᑕ, ᐊᒻᒪᓗ ᐃᑲᔪᖃᑕᐅᔪᓐᓇᓛᖁᓪᓗᒋᓪᓗ ᑎᒥᒋᔭᐅᔪᓃᖔᖅᓯᒪᔪᓂᒃ 
ᑎᑎᕋᖅᑕᕕᓂᖏᓐᓂᒃ ᐋᖅᑭᒃᓱᐃᖃᑎᒌᖃᑕᐅᔪᓐᓇᓛᕐᒪᑕᓗ.  ᑕᒪᓐᓇ ᑲᑎᒪᓂᐅᓛᖅᑐᖅ ᐃᖃᓗᖕᓃᓛᖅᑐᖅ 
ᑕᒪᒃᑯᐊ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑏᑦ  ᐊᒻᒪᓗ ᐱᓕᕆᐊᖃᕈᒪᔫᑉ  ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓄᑦ 
ᑭᐅᔾᔪᑎᕕᓂᖏᑦ ᖃᐃᑕᐅᓯᒪᓕᖅᑳᖅᑎᓪᓗᒋᓪᓗ, ᐊᒻᒪᓗᑦᑕᐅᖅ ᐱᓕᕆᐊᖃᕈᒪᔪᒥᑦ 
ᐱᔪᖕᓇᐅᑎᑖᖅᑎᑦᓯᒃᑲᐃᔨᓂᒡᓗ ᐊᒻᒪᓗ ᑎᒥᒋᔭᐅᔪᓂᒡᓗ ᐅᖃᖃᑎᖃᖃᑕᐅᔪᒪᔪᓂᒡᓗ ᓱᓕ 

ᐅᖃᐅᓯᐅᓯᒪᔭᕇᙱᑦᑐᓂᒃ ᐅᖃᐅᓯᐅᒃᑲᓐᓂᕆᐊᖃᖅᑐᓂᒡᓗ ᐅᖃᖃᑎᒌᒃᑎᑦᓯᓛᕆᓪᓗᑎᒃ ᐃᓄᒋᐊᒃᑎᓪᓗᒍ 
ᑭᖑᓪᓕᖅᐹᒥᑦ ᑲᑎᒪᑎᑕᐅᓂᐊᓵᖅᑎᓪᓗᒋᑦ.  ᑖᒃᑯᐊ ᖃᐅᔨᒪᔩᑦ ᑲᑎᒪᑎᑕᐅᓕᖅᐸᑕ ᐅᖃᐅᓯᐅᓛᖅᑐᓂᒃ 
ᑭᖑᓪᓕᖅᐹᒥᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᓕᖅᐸᑕ ᐅᖃᐅᓯᐅᔭᕆᐊᖃᓚᖅᑐᓂᒃ 
ᐅᖃᖃᑎᒌᒃᑎᑕᐅᓛᕐᒥᔪᑦ.  
  

ᑭᖑᓪᓕᖅᐹᕐᒥ ᐃᓄᒋᐊᒃᑎᓪᓗᒍ ᑲᑎᒪᓂᐅᓛᖅᑐᒥᑦ ᐋᖅᑭᒃᓯᓂᖅ 
 
ᑲᑎᒪᔩᑦ  ᐃᖃᓗᖕᓂ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᓂᐊᓵᖅᑎᓪᓗᒋᑦ ᑭᖑᓪᓕᖅᐹᖅᓯᐅᒻᒥᑦ ᓯᕗᓪᓕᕐᒧᑦ 
ᐃᓱᒪᒃᓴᖅᓯᐅᕈᑎᕕᓂᖓᓄᑦ  ᑐᓴᐅᒪᑎᑦᓯᔪᒪᔪᑦ ᐊᒃᓱᕉᑕᐅᕙᓚᐅᕐᓂᖓᓐᓂᒃ ᖃᖓᓪᓚᕆᒃ ᕿᖑᓪᓕᖅᐹᒥᑦ  
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᖃᓛᕐᓂᖏᓐᓂᒃ ᐃᒃᐱᒍᓱᒃᓱᑎᒃ ᑕᒪᒃᑯᐊ ᓄᓇᓕᖕᓂ ᐃᓄᐃᑦ 
ᐅᐱᙵᒃᓵᒃᑯᑦ ᐊᐅᔭᐅᒃᑯᓪᓗ ᐊᐅᓪᓛᖅᓯᒪᓂᕆᖃᑦᑕᓛᖅᑕᖏᑦᑕ ᐊᑕᐅᑦᓯᒃᑰᖅᓯᒪᒐᓛᕐᓂᖓᓐᓂᒃ ᑕᒪᑐᒪ, 
ᑐᓴᐅᒪᖁᔨᓗᐊᖅᓱᑎᒃ ᒪᑐᒥᙵ:  
 

“ᑲᑎᒪᔩᑦ ᑐᓴᐅᒪᑎᑦᓯᒋᐊᒃᑲᓐᓂᕈᒪᕗᑦ ᐅᐱᙵᒃᓴᖅᐸᓪᓕᐊᓕᕐᓂᖓᓂᒃ /ᐊᐅᔭᒃᑯᓪᓗ 
ᕿᖑᓪᓕᖅᐹᒥᑦ  ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᖃᓛᕐᓂᖏᓐᓂᑦ ᐃᓄᐃᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᑦᑐᑦ ᐱᓕᕆᐊᕆᔭᐅᔪᒪᔪᒧᑦ ᐃᓱᒪᒋᖃᓯᐅᔾᔭᐅᓯᒪᕗᑦ ᑲᑎᒪᔾᑕᐅᔪᒧᑦ 
ᑲᑎᒪᖃᑕᐅᖃᑦᑕᔾᔮᖏᓐᓂᐊᕋᓱᒋᔭᐅᓪᓗᑎᒃ ᐊᑦᑕᐅᑦᓯᒃᑯᒐᓚᒃ ᐃᓄᐃᑦ ᐊᒥᓱᑦ 
ᐊᐅᓪᓛᖅᓯᒪᕕᒋᒋᐊᖅᑐᖃᑦᑕᖅᑕᒥᓃᖃᑦᑕᓛᕐᓂᖏᓐᓄᑦ .  
 
ᐃᓱᒪᒃᓴᖅᓯᐅᕈᑎᖃᕋᓱᐊᓕᕈᒥᒃ ᖃᖓᓪᓚᕆᒃ ᕿᖑᓪᓕᖅᐹᒥᑦ  ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᕕᖃᓛᕐᓂᖏᓐᓂᒃ ᐃᓱᒪᒃᓴᖅᓯᐅᕈᑎᖃᓯᐅᑎᖃᓛᕐᒥᔪᑦᑕᐅᖅ  ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓃᑦᑐᖅ  ᐃᓚᖓᑦᑕ ᐃᓚᖓᓐᓃᑦᑐᖅ  12.2.27 ᐃᒪᐃᓕᖓᔪᖅ:   
 
“ᖃᓄᑐᐃᓐᓇᑦᓯᐊᖅ ᑐᓴᐅᒪᑎᑦᓯᒃᑲᐃᖃᑦᑕᕐᓂᐊᖅᐳᑦ, ᑐᓴᒐᒃᓴᐅᑎᒃᓴᓂᒃ ᑐᓂᐅᕋᐃᒪᓗᑎᒃ, 
ᐊᒻᒪᓗ ᖃᖓ ᐃᓄᒋᐊᒃᑎᓪᓗᒍ ᖃᖓ ᓇᒥᓗ ᑲᑎᒪᑎᑦᓯᖃᑦᑕᓂᐊᕐᒪᖔᕐᒥᓂᒡᓗ 
ᐊᑐᐃᓐᓇᐅᑎᑦᓯᖃᑦᑕᕐᓗᑎᒃ ᓴᖅᑭᔮᖅᑎᑦᓯᒋᐊᒃᑲᓐᓂᖃᑦᑕᕐᓗᑎᒡᓗ ᐃᓄᖕᓄᑦ 
ᑐᓴᐅᒪᑎᑦᓯᔾᔪᑎᒃᓴᖏᓐᓂᒃ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᖅᑎᓪᓗᒋᑦ 
ᑲᑎᒪᖃᑕᐅᖃᑦᑕᕈᓐᓇᕐᓂᐊᕐᓂᖏᓐᓂᒡᓗ.”  
 
ᑕᒪᓐᓇ ᐅᖃᐅᓯᕆᒋᐊᒃᑲᓐᓂᕐᓗᒍ, ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒌᒃᓯᒪᓕᖅᐳᑦ ᕿᖑᓪᓕᖅᐹᒥᑦ  
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓛᖅᑐᒡᒎᖅ ᐃᖃᓗᐃᑦ ᓯᑎᖓᓐᓂ, ᐃᒡᓗᓕᖕᒥ ᐊᒻᒪᓗ 
ᒥᑦᑎᒪᑕᓕᖕᒥᓗ.  ᑲᑎᒪᔩᑦᑕᐅᖅ ᐱᓇᓱᐊᒐᖃᕐᓂᐊᕐᒥᔪᑦᑕᐅᖅ ᓄᓇᓕᒋᔭᐅᔪᑦ ᐃᓄᖁᑎᒋᔭᐅᔪᓂᒃ 
ᐃᒃᐱᐊᕐᔪᖕᒥᑦ, ᑭᙵᓂᒃ, ᑲᙱᖅᑐᕌᐱᖕᒥᑦ, ᓴᓪᓕᕐᒥᑦ, ᐊᐅᓱᐃᑦᑐᒥᑦ, ᓴᓂᕋᔭᖕᒥᑦ, ᕋᓴᓘᑦᒥᑦ 
ᑭᒥᒻᒥᕈᒻᒥᒡᓗ ᑭᒡᒐᖅᑐᐃᔭᖅᑐᕐᓂᐊᖅᑐᓂᒃ   ᑲᑎᒪᔭᖅᑐᖅᑎᑦᓯᒃᑲᐃᓇᓱᐊᖃᑦᑕᓛᖅᐳᑦ ᑖᒃᑯᓄᙵ 
ᓇᓕᐊᖕᓄᑐᐃᓐᓇᖅ ᓄᓇᓕᒋᔭᐅᔪᓄᑦ   ᕿᖑᓪᓕᖅᐹᒥᑦ  ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᕕᒋᓛᖅᑕᖓᓐᓄᑦ.”  

 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓇᓱᐊᒐᖃᖅᑎᑕᐅᓯᒪᓪᓗᑎᒃ ᖃᖓ ᐊᑲᐅᓂᖅᐹᒃᑯᑦ ᐊᒻᒪᓗ 
ᐊᑲᐅᓂᖅᐹᒃᑯᓪᓗ ᐃᓄᖕᓄᑦ ᒐᕙᒪᒋᔭᐅᓪᓗᑎᒃ ᖃᐅᔨᓴᕈᑎᖃᕆᐊᖃᕐᓂᕐᒥᓂᒃ ᑖᑦᓱᒥᙵ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᒥᑦ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᖕᒥᔪᑦᑕᐅᖅ 
ᐃᑲᔪᖅᓱᕆᐊᖃᕐᓂᐊᕐᓂᕐᒥᓂᒃ ᐊᑲᐅᓂᖅᐹᒃᑯᑦ ᐃᓄᖕᓂᒃ ᐃᓚᐅᑎᑕᐅᑦᑎᑦᓯᑦᓯᐊᕆᐊᖃᕐᓂᐊᕐᓂᕐᒥᓂᒃᑕᐅᖅ 
ᑲᑎᒪᔩᑦ ᐱᓇᓱᐊᒐᕆᔭᖓᑦ ᐱᓕᕆᐊᕆᔭᐅᓂᖃᑦᓯᐊᕐᓂᖅᓴᐅᔪᓐᓇᖁᓪᓗᒍ ᖃᐅᔨᓴᕈᑕᐅᓂᖓᓐᓂ ᓄᓘᔮᒃᓂ 

ᐱᓕᕆᐊᕆᔭᐅᔪᒪᔪᖅ ᑲᑎᒪᔩᑦ ᐱᓇᓱᐊᒐᖃᖅᑎᑕᐅᓯᒪᓂᕆᔭᖓᑦᑎᒍᑦ ᐱᓕᕆᐊᖃᕐᓂᕐᒥᓂᒃ.  
ᐅᖃᐅᓯᖃᕐᕕᖃᖅᑎᑕᐅᓂᐅᓂᐊᖅᑎᓪᓗᒍ ᐱᓕᕆᐊᖃᕈᒪᔪᕐᓗ ᑭᐅᔭᕆᐊᖃᕐᓂᐊᖅᑎᓪᓗᒍᓗ 
ᐊᐱᖅᑯᑕᐅᓯᒪᔪᓄᑦ ᑕᒪᑐᒧᙵ ᖃᐅᔨᓴᕈᑕᐅᔪᒨᖓᔪᓂᒃ ᑎᑎᕋᖅᑕᐅᓯᒪᔪᑦ ᖃᖓ 
ᐱᓕᕆᐊᕆᔭᐅᕙᓪᓕᐊᓂᖏᑦᑎᒍᑦ ᑕᑯᔭᐅᔪᓐᓇᖅᓱᓂ ᐊᒻᒪᓄᓗ ᖃᐅᔨᒪᓐᓇᕆᓪᓗᓂ ᑲᑎᒪᔩᑦ 
ᐋᖅᑭᒃᓱᖅᓯᒪᔭᑉᒥᑎᒎᖓᔪᒃᑯᑦ ᖃᖓ ᐱᓕᕆᐊᖃᖅᐸᓪᓕᐊᓂᕆᔭᕆᐊᖃᖅᑕᒥᓂᒃ ᒪᓕᒡᓗᑎᒃ ᑖᑦᓱᒧᙵ 
ᐊᒻᒪᓗ ᐊᓯᖏᓐᓄᓪᓗ ᖃᐅᔨᓴᕈᑎᒋᕙᓪᓕᐊᔾᔪᑎᒋᔭᒥᓄᑦ ᐊᒻᒪᓗ ᓇᓗᓇᐃᖅᑑᑎᒋᕙᓪᓕᐊᔭᒥᓄᓪᓗ, ᑕᐃᒪ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᓕᖅᑐᑦ ᔪᒪᐃᒥ ᐃᓄᖕᓂᒃ ᐃᓄᒋᐊᒃᑎᓯᓪᓗᒍ 
ᑭᖑᓪᓕᖅᐹᖅᓯᐅᒻᒥᑦ ᑲᑎᒪᑎᑦᓯᒃᑲᐃᓛᕐᓂᕋᐃᓪᓗᑎᒃ.  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐅᖃᖃᑎᖃᖃᑦᑕᕐᓂᐊᖅᑐᑦ ᓄᓇᓕᒋᔭᐅᔪᓂᒃ ᑲᑎᒪᕕᐅᔭᖅᑐᖃᑦᑕᓛᖅᑐᓂᒃ ᓇᓗᓇᐃᖅᓯᓇᓱᐊᖃᑎᒌᒡᓗᑎᒃ 
ᖃᖓ ᔪᓚᐃᒥ ᐊᑕᑲᐅᓂᖅᐹᖑᓇᔭᕆᐊᖓᓐᓂᒃ.  ᐊᒻᒪᓗᑦᑕᐅᖅ ᓱᓕᒋᐊᒃᑲᓐᓂᖅ, ᑖᒪᒃᑯᓂᙵ ᖃᖓᓪᓚᕆᒃ 
ᑭᖑᓪᓕᖅᐹᖅᓯᐅᑎᓄᑦ ᑲᑎᒪᑎᑦᓯᒃᑲᐃᖃᑦᑕᓛᕐᓂᕐᒥᑦ ᐋᖅᑭᒃᑕᐅᓂᐊᓵᖅᑎᓪᓗᒋᑦ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑲᑎᒪᕕᐅᖃᑦᑕᓛᖅᑐᓂᒃᑕᐅᖅ ᑐᔪᕐᒥᕕᒃᓴᓂᒡᓗ, ᑲᑎᒪᔭᖅᑐᖅᑐᓄᑦ 
ᐃᖏᕐᕋᔾᔪᑎᒃᓴᕆᖃᑦᑕᓛᖅᑕᖏᓐᓂᒡᓗ, ᐋᖅᑭᒃᓯᑦᓯᐊᖃᑦᑕᕆᐊᖃᓛᖅᑐᑦ, ᐊᒻᒪᓗ ᐊᓯᖏᓐᓂᒡᓗ 
ᐱᓕᕆᐊᕆᔭᐅᔭᕆᐊᖃᖃᑦᑕᓛᖅᑐᓂᒡᓗ ᐃᓄᓕᕆᓂᕐᒨᓕᖓᔪᓂᒃ.  
 
ᓴᖅᑭᔮᖅᑎᑦᓯᔪᒪᓪᓗᑎᒃ ᑕᒪᑐᒪ ᑭᖑᓪᓕᖅᐹᒥᑦ ᐃᓄᖕᓂᒃ ᑲᑎᒪᑎᑦᓯᒃᑲᐃᓂᐅᓛᖅᑑᕐ 
ᐱᒻᒪᕆᐅᓪᓚᕆᖕᓂᖓᓂᒃ ᐊᒻᒪᓗ ᑲᑎᒪᖃᑕᐅᖃᑦᑕᕈᓐᓇᓛᕐᓂᖏᓐᓂᒡᓗ ᐃᓄᐃᑦ, ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐅᖃᖃᑎᖃᖃᑦᑕᐃᓐᓇᕐᓂᐊᖅᑐᑦ ᓄᓇᓕᖕᓂᒃ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ 
ᐃᓄᖏᓐᓂᒡᓗ.  ᐅᖃᖅᓯᒪᔭᕇᕋᒥᒃ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᕋᐃᓐᓇᖅ ᓄᓇᓖᑦ 
ᐃᓄᖏᓐᓂᒃ ᑭᒡᒐᖅᑐᐃᔨᒃᓴᓂᖏᓐᓂᒃ ᖃᐃᖁᔨᖃᑦᑕᓛᖅᐳᑦ ᑭᖑᓪᓕᖅᐹᒥᑦ ᐃᓄᖕᓂᒃ 
ᑲᑎᒪᔾᔪᑕᐅᓂᐊᓵᖅᑎᓪᓗᒍ, ᐊᒻᒪ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᑎᑦᓯᒃᑲᐃᖏᓐᓇᕐᓂᐊᖅᐳᑦ 
ᖃᖓ ᓇᒥᓗ ᑲᑎᒪᓂᐅᓛᖅᑐᑦ ᑐᓴᐅᒪᔾᔪᑎᒃᓴᓂᒃ  ᐱᕙᓪᓕᐊᔭᐅᓂᖏᓐᓂᒃ. 
 

ᓇᐃᒡᓕᒋᐊᖅᑕᐅᓯᒪᔪᒃᑯᑦ ᑐᓴᐅᒪᔭᒃᓴᑦ ᐱᓕᕆᐊᕆᔭᐅᓂᐅᓴᔪᓄᑦ 
 
ᐱᓕᕆᐊᕆᓂᐅᓴᔭᖏᑦᑎᒍᑦ  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕈᑎᒋᔭᖓᓐᓄᑦ3 ᐊᒻᒪ ᓄᓇᕗᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ - ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᓪᓗ ᐱᓕᕆᐊᖃᑎᒌᖕᓂᕆᓂᐊᖅᑕᖏᖕᓄᑦ 
ᐱᓕᕆᐊᕆᔭᐅᔪᒪᔪᒨᖓᔪᓂᒃ ᐃᒫᒃ ᓇᐃᒡᓕᒋᐊᖅᑕᐅᓯᒪᓪᓗᑎᒃ ᑎᑎᕋᖅᑕᐅᓯᒪᓪᓗᑎᒃ ᐋᖅᑭᒃᓱᖅᑕᐅᓯᒪᕗᑦ:  
 

 ᐱᓕᕆᐊᖃᕈᒪᔪᖅ  ᑎᑎᕋᖅᓯᒪᔪᓂᒃ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓄᑦ ᑭᐅᔾᔪᑎᒥᓂᒃ 
ᐊᑐᐃᓐᓇᐅᑎᑦᓯᔭᕆᐊᖃᖅᑐᖅ ᖄᖏᐅᑎᑦᑕᐃᓕᓗᓂᐅᒃ ᐅᓪᓗᖓ ᒫᔾᔨ 9, 2012  
ᐃᒪᓕᕆᔨᒃᑯᓐᓄᐊᖅᓯᔭᕆᐊᖃᖅᑐᖅ ᑖᒃᑯᐊᓗ ᖃᐅᒪᔪᒥᑦ ᖄᖏᑦᑎᒍᑦ ᑎᑎᖅᓯᒪᔭᕆᐊᓖᑦ 
ᐃᓚᖃᓯᐅᑎᔭᐅᔭᕆᐊᓖᑦ  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᖑᓪᓕᖅᐹᖅᓯᐅᑎᓄᒃ 
ᐅᓂᒃᑳᓕᐅᓛᕐᓂᕐᒥᑦ ᒪᓕᒃᑕᐅᖁᔭᖏᓐᓄᑦ ᒪᓕᒋᐊᓖᑦ ᑐᓴᒐᒃᓴᐅᑎᒃᓴᒃᑲᓐᓂᕐᓂᒡᓗ 
ᐃᓚᒋᐊᖅᑕᐅᔭᕆᐊᓖᑦ /ᐅᕝᕙᓘᓐᓃᑦ ᑐᑭᓯᒋᐊᖅᑎᑦᓯᒋᐊᒃᑲᓐᓂᕈᑏᓪᓗ ᖃᐃᑕᐅᔭᕆᐊᓖᑦ 
ᐅᓪᓗᖓᓂ ᓯᕗᓂᐊᓂᓘᓐᓃᑦ ᒫᔾᔨ 14, 2012. 

 ᑎᒥᒋᔭᐅᔪᓃᖔᖅᑐᑦ ᑎᑎᕋᖅᓯᒪᔪᓂᒃ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᒥᓂᒃ (IRs) ᐊᒻᒪᓗ ᓄᓇᕗᒥ 
ᐸᕐᓇᐃᔩᑦ ᑭᐅᔾᔪᑎᖏᑦ ᑐᓴᒐᒃᓴᐅᑎᒃᓴᓄᑦ ᐅᖃᐅᓯᐅᔪᓄᑦ ᐅᐃᒍᖓᓃᑦᑐᒧᑦ ᓈᓴᐅᑎᓕᒃ  2 

                                                 
3 ᖃᐅᔨᒪᔭᐅᓂᐊᖅᑯᖅ ᐊᓯᔾᔨᔨᖅᑐᐃᑐᐃᓐᓇᕆᐊᖃᕐᓂᖏᓐᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ ᓄᓇᕗᒥ ᐃᒪᓕᕆᔨᒃᑯᓪᓗ 
ᖃᖓ ᐱᓕᕆᐊᕆᔭᒃᓴᕆᔭᐅᓂᐊᖅᑐᓂᒃ ᐊᓯᔾᔨᖅᑐᐃᑐᐃᓐᕆᐊᖃᕐᓂᖏᓐᓂᒃ, ᐱᓕᕆᐊᕆᔭᐅᔪᒪᔪᖅ ᐊᓯᔾᔨᖅᐸᓪᓕᐊᓂᖓ 
ᒪᓕᒡᓗᒍ ᐊᓯᖏᓪᓘᓐᓃᑦ ᐃᓱᒪᒃᓴᖅᓯᐅᕈᑕᐅᓯᒪᔪᑦ ᑲᑎᒪᔨᓄᑦ 

ᐃᓗᐊᓂ ᓯᕗᓪᓕᕐᒧᑦ ᑲᑎᒪᔾᔪᑕᐅᔪᕕᓂᕐᒧᑦ ᐃᓱᒪᒃᓴᖅᓯᐅᕈᑕᐅᓯᒪᔪᒧᑦ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᓄᐊᖅᑕᐅᔭᕆᐊᓖᑦ ᐅᓪᓗᖓᓂ ᓯᕗᓂᐊᓂᓘᓐᓃᑦ  ᑕᓪᓕᒻᒥᐅᑦ, ᒫᔾᔨ 30, 2012 (30 
ᐅᓪᓗᓂᐃᑦ).  ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑏᑦ ᐅᖃᐅᓯᒃᓴᐃᓪᓗ ᑐᕌᖅᑎᑕᑦ ᓄᓇᕗᒻᒥ ᐃᒪᓕᕆᔨᒃ 
ᑲᑎᒪᔨᖏᓐᓄᑦ ᐱᔾᔪᑎᓖᑦ ᐱᔭᕇᖅᓯᒪᓂᕆᓯᒪᑦᓯᐊᕐᓂᖓᓂᒃ ᑭᖑᓪᓕᖅᐹᖅ ᑕᐃᑉ 
ᖁᑦᓯᖕᓂᖅᐹᒃᑯᖔᔪᖅ A ᐃᒪᐅᑉ ᐊᑐᑦᖅᑕᐅᔪᒪᓂᖓᓐᓄᑦ ᓚᐃᓴᑖᕈᒪᔾᔪᑦ ᑐᒃᓯᕋᐅᑦ ᐊᒻᒪᓗ ᖃᓄᖅ 
ᐱᓕᕆᐊᖃᖅᐸᓪᓕᐊᓂᐅᓂᐊᖅᑐᓅᖓᔪᕐᓗ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ 
ᓚᐃᓴᓐᔅᓯᑖᖅᑎᑦᓯᕙᓪᓕᐊᓂᕐᒨᖓᔪᖅ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᓐᓄᐊᖅᑕᐅᔭᕆᐊᓖᑦ, 
ᐅᓪᓗᖓᓂ ᓯᕗᓂᐊᓂᓘᓐᓃᑦ  ᑕᓪᓕᒻᒥᐅᑦ, ᒫᔾᔨ 30, 2012.   

 ᑖᒃᑯᐊ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑏᑦ ᐃᓱᒪᒃᓴᖅᓯᐅᕈᑕᐅᓯᒪᔪᐃᓐᓇᐅᓕᖅᐸᑕ ᐊᒻᒪᓗ ᑕᐃᒫᑦᓯᐊᖅ 
ᑐᓴᐅᒪᑎᑕᐅᒋᐊᒃᑲᓐᓂᕈᒻᒪᔾᔪᑕᐅᒋᐊᖏᑦᑕᓗ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐃᒪ 
ᐱᓕᕆᐊᖃᕈᒪᔪᒧᐊᕐᓂᐊᖅᑕᖏᑦ (ᐊᓯᖏᓐᓄᓪᓗ ᑎᒥᒋᔭᐅᔪᓄᐊᖅᑕᐅᔭᕆᐊᖃᖅᑐᖃᕐᓂᕈᓂᓗ 
ᑐᓂᐅᕋᖅᑕᐅᓂᐊᕐᒥᔪᑦᑕᐅᖅ ᑎᒥᒋᔭᐅᔪᓄᑦ) ᓯᑕᒻᒥᐅᑦ, ᐃᐳᕈᓪ 5, 2012 ᑎᑭᑦᓯᐊᕆᓗᒍ.   

 ᐱᓕᕆᐊᖃᕈᒪᔪᖅ ᐊᓯᖏᓪᓗ ᑎᒥᒋᔭᐅᔪᑦ (ᑐᓂᔭᐅᔭᕆᐊᖃᕐᓂᕈᑎᒃ) ᑭᐅᖁᔭᐅᓛᖅᑐᑦ 
ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᒧᑎᓄᑦ ᓯᑕᒻᒥᐅᑦ ᐃᐳᕈᓪ 19, 2012 . 

 ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᔨᓂᒃ ᖃᖓᓪᓚᕆᒃ ᑲᑎᒪᑎᑦᓯᒃᑲᑎᑦᓯᕕᒃᓴᖓᓐᓂᒃ 
ᐋᖅᑭᒃᓯᓛᖅᑐᑦ  ᐃᖃᓗᖕᓂ ᐃᒻᒪᖄ ᐅᓪᓗᐃᑦ ᐊᕙᑎᑦ ᖁᓕᓪᓗ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑏᑦ 
ᑎᑭᓯᒪᓕᖅᑳᖅᑎᓪᓗᒋᑦ, ᐱᓇᓱᐊᕈᓯᖓᓐᓂ April 30, 2012.  ᓯᕗᓪᓕᖅᐹᒥᑦ ᑲᑎᒪᔾᔪᑕᐅᓛᖅᑐᓂᒃ 
ᑎᑎᕋᖅᑕᐅᓯᒪᓂᕆᔭᖏᓐᓂᒃ ᑐᓂᐅᕋᐅᑕᐅᔪᖅᑕᖃᓛᖅᑐᖅ ᑎᒥᒋᔭᐅᔪᑦ ᑐᓴᐅᒪᕙᕇᕈᓐᓇᖁᓪᓗᒋᑦ 
ᓯᕗᓂᑐᖃᔾᔫᒥᓂᖓᓂ ᐸᕐᓇᐅᓯᐅᖅᐸᓪᓕᐊᔪᓐᓇᓛᕐᒪᑕ ᐋᖅᑭᒃᓱᐃᕙᓪᓕᐊᔪᓐᓇᓛᕐᒪᑕᓗ.  ᓄᓇᕗᒻᒥ 
ᐃᒪᓕᕆᔨᒃ ᑲᑎᒪᔨᖏᑦ  ᐅᓂᒃᑳᓕᐊᓃᑦᑐᓂᒃ ᖃᐅᔨᓴᕈᑎᖃᖅᐸᓪᓕᐊᓂᖏᓐᓂ, 
ᐃᒪᓕᕆᓂᕐᒨᓕᖓᔪᓂᒃ ᐅᖃᐅᓯᒃᓴᓖᑦ ᐅᖃᐅᓯᒃᓴᓂᒃ ᐱᑎᑕᐅᔪᒪᒐᓗᐊᖅᐳᑦ. 

 ᖃᐅᔨᒪᔩᑦ ᑲᑎᒪᔭᕇᖅᐸᑕ, ᑎᒥᒋᔭᐅᔪᓕᒫᑦ  30 ᐊᕙᑎᑦ ᖁᓕᓪᓗ ᐅᓪᓗᓂᒃ ᑭᖑᓪᓕᖅᐹᖅᓯᐅᑎᓂᒃ 
ᑎᑎᕋᖅᑕᕕᓂᕐᒥᓂᒃ ᖃᐃᑦᓯᕕᖃᖅᑎᑕᐅᓕᓛᖅᑐᑦ, ᐱᖓᑦᓯᐅᑦ, ᒪᐃ 30, 2012 
ᑎᑭᓐᓂᐊᓵᖅᑎᓪᓗᒍ ᐅᓪᓗᖓᓂᓘᓐᓃᑦ.  

 ᐃᒪᓕᕆᓂᕐᒨᓕᖓᔪᓂᒃ ᐅᖃᐅᓯᒃᓴᓖᑦ ᐅᖃᐅᓯᒃᓴᓂᒃ ᓄᓇᕗᒻᒥ ᐃᒪᓕᕆᔨᒃ 
ᑲᑎᒪᔨᖏᓐᓄᐊᖅᑕᐅᔭᕆᐊᓖᑦ ᐅᓪᓗᖓᓂ ᓯᕗᓂᐊᓂᓘᓐᓃᑦ ᑕᓪᓕᒻᒥᐅᑦ ᔫᓐ 22, 2012. 

 ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᒋᐊᒃᑎᓪᓗᒍ ᐃᓄᐃᑦ ᑭᖑᓪᓕᖅᐹᒥᑦ ᑲᑎᒪᑎᑕᐅᕕᖃᖅᑐᑦ 
ᐅᓪᓗᐃᑦ 30 ᐊᕙᑎᑦ ᖁᓕᓪᓗ ᐅᓪᓗᐃᑦ ᐃᓗᐊᓂ ᑭᖑᓪᓕᖅᐹᒥᑦ ᑎᑎᕋᖅᑕᕕᓃᑦ 
ᐱᔭᐅᓯᒪᓕᖅᑳᖅᑎᓪᓗᒋᑦ ᑖᒃᑯᐊ ᐅᓪᓗᐃᑦ ᑎᑎᕋᖅᑕᐅᓯᒪᔪᑦ ᐋᖅᑭᒃᑕᐅᓯᒪᔪᑦ 
ᖄᖏᐅᑎᔪᓐᓇᔾᔮᖏᑦᑐᑦ ᐅᑕᕿᔭᐅᓂᖏᑦ ᑎᑎᕋᖅᑕᕕᓃᑦ ᑭᖑᓪᓕᖅᐹᒥᑦ. 

 ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ  ᐃᒪᓕᕆᓂᕐᒨᓕᖓᔪᓄᑦ ᑲᑎᒪᑎᑦᓯᒃᑲᐃᒃᑲᓐᓂᕈᓐᓇᖅᑐᑦ 
ᐃᓄᒋᐊᒃᑎᓪᓗᒍᓗ ᑲᑎᒪᑎᑦᓯᒃᑲᐃᓂᐊᓵᖅᑎᓪᓗᒋᑦ ᑲᑎᒪᑎᑦᓯᔪᓐᓇᖅᓱᑎᒃᑕᐅᖅ ᓄᓇᕗᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓕᖅᐹᒥᑦ ᑲᑎᒪᑎᑦᓯᒃᑲᐃᔭᕇᖅᓯᒪᓕᖅᑲᖅᑎᓪᓗᒋᑦ  (ᐅᓪᓗᖏᑦ 
ᖃᖓᓪᓚᕆᒃ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᒋᐊᒃᑎᓪᓗᒍ ᑎᑭᖑᓪᓕᖅᐹᒻᓴᒪᕆᖕᒥᑦ  
ᖃᐅᔨᒪᔭᐅᓕᖅᐸᑕᐅᓇᔭᖅᑐᖅ ᑭᓯᐊᓂ). 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᐱᕆᔪᒪᕙᖏᑦ ᑎᒥᓂᒋᔭᐅᔪᑦ ᖃᐃᑦᓯᖁᔨᓪᓗᑎᒃ 
ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓂᒃ ᐱᔾᔪᑎᖃᖅᑐᓄᑦ ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᕐᒨᖓᔪᓂᒃ  ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᐊᖅᑕᐅᔭᕆᐊᓖᑦ ᐅᕘᓇ info@nirb.ca ᓱᑲᔪᒃᑰᕈᑎᖓᑦᑎᒍᓪᓘᓐᓃᑦ (867) 983-2594, 
ᐊᒻᒪᓗ ᑭᖑᓪᓕᖅᐹᓪᓚᕆᒃ ᖁᑦᓯᖕᓂᖅᐹᒃᑯᑦ ᑕᐃᑉ A ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ ᓚᐃᓴᑖᕈᑕᐅᔪᒪᔪᒥᑦ 
ᑐᒃᓯᖅᑑᑕᐅᔪᒥ ᐱᔭᕇᖅᑕᐅᑦᓯᐊᖅᓯᒪᒐᓗᐊᕆᐊᖓᓐᓂᒃ ᐊᑕᖏᐅᑎᓯᒪᑦᓯᐊᕋᓗᐊᕆᐊᖓᓐᓂᒃ 
ᐱᓕᕆᐊᕆᔭᐅᓂᐅᓴᔪᓪᓗ ᐅᖓᑖᓄᑦ ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ ᐊᐅᓪᓚᖅᑎᑕᐅᔭᕆᐊᓖᑦ ᓄᓇᕗᒻᒥ 
ᐃᒪᓕᕆᔨᒃ ᑲᑎᒪᔨᖏᓐᓄᑦ ᐅᕗᖓ licensing@nunavutwaterboard.org ᓱᑲᔪᒃᑯᓪᓘᓐᓃᑦ  (867) 360-
6369.  ᐅᖃᐅᓰᑦ ᖃᐃᑕᐅᔭᕆᐊᓖᑦ ᑕᓪᓕᒻᒥᐅᑦ, ᒫᔾᔨ 30, 2012.  
 
ᐊᐱᖅᑯᑎᒃᓴᖃᕐᓂᕈᕕᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ  ᖃᐅᔨᓴᕈᑎᒋᕙᓪᓕᐊᓂᕆᔭᖓᓐᓄᑦ ᐅᕝᕙᓘᓐᓃᑦ  ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ  
ᓚᐃᓴᓕᕆᕙᓪᓕᐊᔾᔪᑎᒋᔭᖓᓐᓄᑦ, ᐅᑯᐊᒃ ᖃᐅᔨᒋᐊᕐᕕᒋᔪᓐᓇᖅᑕᓯ:  
 
 ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ: ᓖ ᕗᐊᓐ, ᐊᕙᑎᓕᕆᔨᓄᑦ ᐊᕙᑎᓕᕆᓂᕐᒨᓕᖓᔪᓄᑦ 
ᐅᖃᐅᔾᔪᐃᒋᐊᖅᑎᖓᑦ, ᐅᕗᖓ (867) 983-4606 ᐅᕝᕙᓘᓐᓃᑦ lwan@nirb.ca   

ᐅᕝᕙᓘᓐᓃᑦ ᓵᓐ ᔪᓴᑉᒧᑦ, ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ: ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᑦᑕ 
ᐃᒪᓕᕆᔨᓄᑦ ᐅᖃᐅᔾᔪᐃᒋᐊᖅᑎᒋᔭᖓ, ᓯᕙᓂᕐᓗᒍ ᐅᕗᖓ (867) 360-6338 
sjoseph@nunavutwaterboard.org.  
  
 
 
ᓱᓕᓪᓗᖓ ᐅᖃᖅᐳᖓ, 
 

 

 

 
ᐊᒫᓐᑕ ᕼᐊᓐᓴᓐ  ᑕᐃᕕᑦ ᕼᐅᓐᓯᑕᐃᓐ 
ᑐᑭᒧᐊᒃᑎᑦᓯᔨᒋᔭᖅ, ᐊᕙᑎᓕᕆᔨᒃᑯᑦ 
ᐱᔨᑦᓯᕋᖅᑐᓕᕆᔨᒃᑯᖏᓐᓄᑦ 

 ᑐᑭᒧᐊᒃᑎᑦᓯᔨᒋᔭᖅ, ᐃᒪᓕᕆᔨᒃᑯᑦ 
ᐱᔨᑦᓯᕋᖅᑐᓕᕆᔨᒃᑯᖏᓐᓄᑦ, CET 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ  ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᓐᓄᑦ 
 
 
ᐊᔾᔨᐊᓂᒃ ᑎᑎᕿᕝᕕᐅᓯᒪᔪᑦ: ᐅᐃᕆᒃ ᒪᑦᓴᓐ, ᐸᕕᓐᓛᓐ ᐊᐃᔭᓐᒪᐃᓐᔅ ᑯᐊᐳᐲᕇᓴᒃᑯᓐᓄᑦ  
    ᐳᕋᐃᔭᓐ ᐊᒡᓘᒃᑲᖅ, ᓄᓇᕗᒥ ᐸᕐᓇᐃᔨᓄᑦ  
 
ᐃᓗᐊᓃᑦᑐᖅ: ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ  ᖃᐅᔨᓴᕈᑎᒋᕙᓪᓕᐊᔾᔪᑎᒋᔭᖏᓐᓄᑦ 
ᐱᓕᕆᐊᕆᕙᓪᓕᐊᔭᖏᓐᓅᖓᔪᑦ (ᕕᕐᕈᐊᕆ 29, 2012) 


